
Маълумингижим, апрел ойининг аввалида 
мамлакатимилга дунё нақшбандийа тариқати 
издошлари раҳнамоси шайх Муҳаммад Нозим 
Одил ал-Ҳаққопий, Амриқо олий Ислом кенгаши 
раиси шайх М уҳаммад Ҳишом Қаббоний бош- 
лиқ бир гуруҳ меҳмонлар келишган эди. Меҳ- 
монларни 10 апрел куни Оқсарой қароргоҳида 
Ўзбекистон Республикаси Президенти Ислом 
Каримов қабул қилди.

Мулоқот чоғида меҳмонлар Ўзбекистонда 
Ислом дини ва у  билан бир қаторда бошқа дин- 
лар ривожи учун амалга оширилаётган улкан 
ишларга, мамлакатда Ислом таълимини чуқур- 
лаштириш йўлидаги саъй-ҳаракатларга юксак 
баҳо беришди.

Амриқолик меҳмонлар Ўзбекистон Мусулмон- 
лари идорисида ҳам бўлдилар. Кейинроқ Самар- 
қанд, Бухоро, Ф арғона водийидаги табаррук 
қадамжоларни зиёрат қилишди.

Имом ал-Бухорий зиёратгоҳида улар эл-юрти-

миз ва улуғ имом ҳаққига Куръондан тиловатлар 
ва эзгу дуолар қилишди. Шундан сўнг мажлисхо- 
нада меҳмонларнинг имом-хатиблар, мударрис- 
лар ва талабалар билан учрашуви бўлиб ўтди.

ИМОН, ИХЛОС БИЛАН ЯШАИЛИК
Шайх Муҳаммад НОЗИМ АЛ-ХДҚҚОНИЙ:

-  Ассалому алайкум! Сизлар билан учра- 
шиб турганимдан бениҳоят хурсандман. Раҳ- 
матлик устозим: «Ўзбекистонни яланг оёқ 
зиёрат қил, чунки у юртнинг ҳар қарич ери- 
да валийлар ётибди», деган эдилар. Мендан 
энг бахтиёр пайтингиз қайси кунлар, деб 
сўрасалар, ҳеч иккиланмай, Ўзбекистон диё- 
рида бўлган кунларим, деб жавоб берар

эдим. Чунки биз нақшбандийа тариқати 
йўлини тутганмиз, у ҳазрат эса сизларнинг 
боболарингиздир. Шу юртда ўсган, улғайган, 
валийуллоҳ бўлиб етишган ва шу юрт тупро- 
ғида ётибди.

Бу маконга минг, беш минг, ўн минг ча- 
қирим йўл босиб зиёратга келишади. Шун-

чаки сафарга эмас, балки Имом ал-Бухо- 
рийнинг қабрларини зиёрат қилгани кели- 
шади. Қуръонда «Улар тирикдурлар, Аллоҳто- 
монидан ризқлантириб турилади»; «Қиёмат 
куни ҳар бир қавм ўз имоми билан келади», 
мазмунли оятлар бор. Улар Аллоҳ ҳузурида 
тирик эканлар, авлиёларнинг қабрларини 
зиёрат қилиб туриш хайрли ишдир. Бобола- 
римиз ихлос билан, имон билан яшаганлар. 
Ҳақни билмоқ керак. Имом Бухорий ҳазрат- 

лари мени бир кичик мурид деб 
қабул қилсалар, энг катта шарафим 
бўлар эди.

Мамлакатингиз кундан-кунга яш- 
намоқда, масжид, мадрасалар 
кўпаймокда. Албатта, сиздек тала- 
балар орасидан ҳам келажакда бу- 
хорийлар, мотуридийлар, фарғоний- 
лар, нақшбандийлар чиқажак, инша- 
аллоҳ. Фақат мустақилликнинг, тинч- 
тотувликнинг қадрига етиш керак. 
Бундай муҳташам ёдгорлик мажму- 
ининг саккиз ойда қуриб битказили- 
ши сизларнинг Аплоҳга севгингиз- 

дан, Имом ал-Бухорийга бўлган юксак ҳур- 
матингиздан далолат беради.

Ассалому алайкум ва раҳматуллоҳи ва 
баракотуҳ.

СафарБАҚОНИЙ, 
Асомиддин ЭЛТОИ

ёзиб о л д и

таи/ламаслигингизни сўраймиз

М усулмон одоби 
Мухаммад СИДДИҚ

ПОКДИК ИМОННИНГ БИР қисми
Таҳорат олиш  учун шундай ж ой ганлаш 

лозимки, қуйилган сув ердан кийим-бош га 
сачрамасин. Зеро, покланиш  учун таҳорат 
қилатуриб, кийим -бош ни булғаб олиш  ман- 
тиққа зид.

Саҳобалар ҳаётидан лавҳалар

ФОТПМАП 
ЗАҲРО

(розийаллоху анҳо)

М унозара  
Аҳмад Дийдод

И Н Ж М  БАШОРАТИ
Ер юзида милёнлаб имон келтирганлар 

М уҳаммад (с.а.в.) туфайли Исо алайҳисса- 
л о м н и н г м ўъж изавий туғилиш и, «М асиҳ» 
эканлиги, Аллоҳ амри билан ўликларни ти- 
рилтиргани, туғма кўзи ож изларни ва мо- 
ховларни даволаганини билдилар. Исо ва 
унинг онаси М арям ҳақида аж ойиб сўзлар 
айтган улуғ инсон ҳақида И нж илда, албат- 
та, бирор нарса бўлиш и керак!

(  Ўшбу сонда

М улоҳм а  

Аъзам ЎКТАМ

« М А З М У Н И  О Ч И Л М А Г А И ,,,»  

Ш Е Ь Р  З М А С

Улуғ м угаф аккир ш оир китобидаги и зо \ 
П а й ғ а м б а р  а л а й ҳ и с с а л о м н и  « м аж н у н  
ш оир», Қуръони К арим ни эса «шеър» де- 
ган оси й л арн и н г гапига ўхшаб қолм асли- 
ги керак.

Илм м асканларида

АЛЛОҲНИ 
ТАНИМОҚ 

ОЛИЙ САОДАТДИР
Хадичаи Кубро 

номидаги 
аёл-қизлар 

Ислом ўрта- 
махсус билим 

юрти мудираси 
Малика 

ПУРМУҲАММАД 
қизи билан 

суҳбат

Зиёрат
Довуд ХУНЗИКЕР

ТУРКИСТОН 
САРИ ОДИМЛАР

Ниҳоят, Қ озо- 
ғистонга бир йил- 
лик виза олдим. Бу 
м енга ан ч а  қ и м - 
матга туш ди, ам - 
м о Х о ж а А ҳм ад  
Я ссавийнинг меҳ- 
мони бўлиш ун- 
дан кўра қиммат- 
л и р о қ  эди.

«НЮОУАТ»
Ойлик Д И Н И Й - И Ж Т И М О И Й ,

илмий-адабий нашр 

М уассис

Ўзбекистон мусулмонлари идораси

Бош муҳаррир

Н уруллоҳ МУХДММАД РАУФХОН

Таҳрир ҳайъати

Абдурашид қори БАХ.РОМ 
Фозил қори СОБИР 
А бдураззоқ ЮНУС 

Анвар ТУРСУН 
Эркин МАЛИК 

Сирож иддин АХ.МАД 
Абдуқаю м ҲИКМАТ 

Нуриимон АБУЛХДСАН 
А бдулмаж ид МУСАБЕК 
А бдулжалил ХЎЖАМ 

/Б ош  м уҳаррир  ўринбосари)  
Исомиддин ОЛИМ ШАИХ

М уқовани  
Абдулбоқи ҳож и ИМОМХОН ўғли 

тайёрлади.
Бадиий муҳаррир  

Х айруллоҳ ҚУДРАТУЛЛОҲ ўғли 
Тартибловчи 

Қудрат ЖУМА ўғли 
Компутерчи  

Мунира МАСЪУДАЛИ қизи 
М усаҳҳиҳа  

Райҳона ХОЛБЕК қизи

Тарғибот-ташвиқот марказлари:
Фарғона вилояти -  8. 3732. 24-25-28 
Директори Салоҳиддин Нуриддин 
Андижон вилояти — 8. 3742. 24-41-72 
Директори Ўктам ҳожи Умурзоқ

Манзилимиз: 700069, Тошкент шаҳри, 
Зарқайнар 18-берккўча, 47а-уй. Тел: 40-17-97. 
Ўзбекистон Республикаси Давлат 
матбуот қўмитасида рўйхатга 
олинган. Гувоҳнома рақами 00079.
Босишга 2001 й. 26 анрелда рухсат 
берилди. Босмахонага 2001 йил 
5 майда топширилди. Қоғоз бичими 
84x108 1/16. Адади 6500 нусха. 70-сон 
буюртма билан «КОН1 N118» МЧЖ да 
босилди. Манзили: Тошкент шаҳри, 
Муқимий кўчаси, 178-уй.

Баҳоси келишилган нархда.
Макет асл нусхаси РепИит-Ш  

компутерида саҳифаланди.

Қўлёзмалар қайтарилмайди, тақриз 
қилш т айди. Мақолалар хат орқали юбо- 
рилгапда исми шарифлар тўлик, ёзили- 
ши, адрес тўғри кўрсат илиш и шарт.

■ ■ ' ' ■ ....*...:

Ҳаж  т аассурот лари  )

Мубашшир АҲМАД

УМРГА ТАТИГУЛИК ИБОДАТ
Ҳ аж  ҳ а қ и д а  ё за м а н  деб  

қўлимга қалам олганимда ёзиш- 
га арзирли гаплар жуда \ам  
кўплигини ҳис этдим. Ҳар бир 
қарич тупроғи ҳазрати Пайгам- 
баримиз соллаллоҳу алайҳи ва- 
саллам ва саҳобаларнинг (розий-

аллоҳу анҳум) ибратга тўла 
ҳаётларига шоҳид бу муқаддас 
маскан ҳақида ёзиш осон эмас- 
лигини билдим. Бир яхшилик юз 
минг яхшилик ўрнига ўтадиган, 
бир намоз юз минг намоз саво- 
бини берадиган бу мукаррам ша- 
ҳар, тириклигида ҳам, вафоти- 
дан кейин ҳам Сарвари коинот- 
га (с.а.в.) бағрини кенг очган 
у мунаввар шаҳар ҳақида олдин- 
гилар нега бунчалик завқу шавқ 
билан ёзганини ҳам энди анг- 
лагандай бўлдим. Расулуллоҳ 
(с.а.в.) киндик қондари гомган 
тупроқлар. Каъбатуллоҳ жой- 
лашган ўлка, Ислом бешиги, ва- 
ҳий диёри... кўнгиллар завққа 
тўлмайдими, ахир!

Аллоҳ мукаррам қилган Мак- 
ка шаҳри ҳақиқатда ҳам, Ибро- 
ҳим алайҳиссалом таъбир қилган- 
ларидек, «экин ўсмайдиган бир 
водий...» экан. Ҳамма жой тоғу 
тош. Одатда шаҳарлар текислик 
ва оби ҳаёт мавжуд ерларда бар- 
по бўлади. Лекин Макка Аллоҳ 
таоло: «Албатта, одамлар ибодат 
қилишлари учун қурилган бирин- 
чи уй Маккадаги муборак ва бу- 
тун оламлар учун ҳидоят (маёғи) 
бўлган Каьбадир» (Оли Имрон,

96-оят маъноси), дея муаззам 
байтига мавзу қилгани учун ҳам, 
табиий ноқулайликлар1'а кдрамай, 
катга шаҳаргаайланган. Ҳозирга 
келиб у «Муқаддас пойтахг» но- 
мини олган.

Биз бу муборак шаҳарда, Ми- 
нода туришни 
ҳам қўшиб ҳи- 
с о б л а г а н д а ,  
жами йигирма 
икки кун бўл- 
дик. Қуръони 
Карим оятлари 
илк марта но- 
зил бўлган Нур 
тоғидаги Ҳиро 
ғорига ва Савр 
тоғидаги Расу- 

луллоҳ (с.а.в.) содиқ биродар- 
лари  Абу Бакр (р .а .) билан  
мушриклардан яш иринган ғор- 
га ҳам зиёратлар уюштирилди.

Минода ўтган беш 
кунимиз ҳаж сафари- 
нинг унутилмас онла- 
ри бўлди. Арафотдаги 
дуо ва зикрларимиз 
А ллоҳнинг раҳмати 
тимсоли бўлмиш ём- 
ғирлар ва салқин ҳаво 
остида кечди. Пайғам- 
бари м и з М уҳаммад 
(с .а .в .)  ай тган л ар : 
« А раф отда ту р и б , 
Аллоҳтаоло гуноҳим- 
ни кечирмаган, дея 
ўйлаган киши энг кат- 
та гуноҳкордир». Шу 
маънони ўйлаб, ҳам- 
мамиз гунохдаримиз 
мағфур ҳолда қайтдик, деб умид 
қиламиз. Музда-чифадаги вуқуфи- 
мизда, тавофи ифозада, уч кун 
ш айтонгатош отишда ҳам шун- 
дай ҳаво кўнглимизни шод этди.

Мадинаи мунаввара эса анча 
баҳаво, кўкаламзор шаҳар экан. 
Атрофида катга-катта хурмозор- 
лар. Расулуллоҳни (с.а.в.) бағри- 
кенглик билан кутиб олган ма-

диналиклар ҳали ҳам ўшандай 
олижаноб... Ажнабий хдйдрвчи ша- 
ҳарни унча билмас эканми, ав- 
тобусимизбиз қўнадиган меҳмон- 
хонани қидириб, икки соатдап ор- 
тиқ I пахррни беҳуда айланиб қод/ш. 
Ҳожилар етти-саккиз соат йўл 
юриб хориган эдштар. Шундай 
ҳолатда ҳам мадиналик миршаб 
ва Ҳсок масьулларининг хушмуо- 
малаларию малолсиз хизматлари- 
дан лол қолдим.

Бу мунаввар шаҳарда икки 
кун туриб, Пайғамбар алайҳис- 
салом масжидларида намозлар 
ўқидик ва бу зоти бобаракотнинг 
ва икки дўстлари Ҳазрати Абу 
Бакр билан Ҳазрати Умарнинг 
(р.а.) қабрларини зиёрат қилиб, 
саломларимизни 11ўлладик. Бг^қиъ 
қабристонини, Уҳуд шаҳидлари- 
ни зиёрат қилдик. Исломда илк 
қурилган Қубо масжиди ва икки 
қиблалик масжидда намозлар 
ўқидик. Хуллас, сафаримиз жуда 
яхши ўтди, алҳамдулиллоҳ.

Сўзим охирида айрим муло- 
ҳазаларимни изҳор қилсам. Ибо-

датларимиз янада гўзал ва му- 
каммал бўлиши учун келгуси 
м авсум  олди д ан  ҳо ж и л ар га  
ўқишлар ташкил қилинса. Ки- 
тоблардан фойдаланиб, ҳажнинг 
аркон ва ҳукмларини ўринла- 
тиш, ибодатларни адо этиш тар- 
тиблари ўргатилса, ҳаж амал- 
ларини янада тўкис бажаришда 
қулайликлар туғдирар эди.

■с Ислом ва шт

Илм, олим, ўрга- 
ниш ва ўргатиш ҳақида 
Қуръони Каримда кўп- 
лаб оятлар бор. Муфас- 
сир Тантовий Жавҳа- 
рий Қуръонда илм тар- 
ғиб этилган оятлар сони 760 та эканини айтади.

Ҳадисларда илм фазилати таъкидланади. Ра- 
сулуллоҳ (с.а.в.): «Олимларнинг қаламларидан 
оққан сиёҳ шаҳидларнинг тўкилган қонлари би- 
лан тенг», дея марҳамат қиладилар.

Ислом дунёвий илмларни ҳам мукаммал ўрга- 
нишга буюрган. Баъзи олимлар мусулмонларнинг 
қолокдигига сабаб фақат диний илм билан чегара- 
ланиб қолишда деб изох.пайдилар. Аслида мусулмон 
киши диний ва дунёвий илмларни баравар ўргани- 
ши керак. Қуръонда бунга ишоралар бор. Масалан, 
Рум сураси 22-оятида айтилади (мазмуни): «Унинг 
оятларидан (яна бири) — У зот осмоилар ва ерни 
яратиши ва сизларнинг тилларингиз ва рангларини- 
гизни хилма-хил қилиб қўйганидир. Албатта, бунда 
барча олимлар учун оят-ибратлар бордир». Фотир 
сураси, 27-28-оятларида Аллоҳ шундай марҳамат 
қилади (мазмуни): «Аллоҳ осмондан сув (ёмғир-қор) 
ёгдириб, унинг ёрдамида ранги рўйлари турли-ту- 
ман бўлган меваларни чиқарганимизни кўрмадин- 
гизми? Яна тоғлардан ҳам оқ, қизил ~ ранго-ранг 
йўл(ли тоғлар) ҳам, тим қора тоғлар ҳам бор. 
Шунингдек, одамлар, жониворлар ва чорва ҳайвон- 
лари орасида ҳам ранг-баранглари бордир. Аллоҳ- 
дан бандалари орасидаги олимларгина қўрқур. Шак- 
шубҳасиз, Аллоҳ қудратли, мағфиратлидир». Бу оят- 
ларнинг мавзуи табиий илмлардир.

Олмониялик олим Динард сўнгги тўрт асрда яшаб 
ўтган, дунё тан олган етук олимлардан 290 нафа- 
рининг ҳаёги ва ижоди билан яқиндан танишиб 
чиқиб, қуйидаги натижаларни баён этган: 290 ки- 
шидан 20 нафаригина ҳеч бир тайин эътиқодга эга 
эмас. 250 киши Аллоҳга ишонувчи, қолган 20 киши 
эса дин билан қизиқмас экан. Шуниси қувончли- 
ки, ал-Беруний, Ибн Сино, ал-Хоразмий, ал-Фо- 
робий каби улуғ боболаримиз диний ва дунёвий 
илмларда замонасининг нешволари бўлишган.

Бугунги кунда баъзи талабалар турли баҳона- 
ларни пеш қилиб, яхши ўқимайдилар. Ваҳолан- 
ки, Аллоҳдан зеҳнини зиёда этишни сўраса, ал- 
батта, Аллоҳ унга сўраган нарсасини беради.

Ривоят қилишларича, VII асрда Бағдод мад- 
расасида бир талаба ўқиган экан. Унинг зеҳни 
паст, ёдлаш қобилияти суст бўлиб, тенгқурла- 
ридан анча орқада қолган эди. Бир куни у ўзи-

ИККИ ҚАНОТ 
СОҒЛОМ БЎЛСА

нинг ҳолидан эзилиб, «Менинг ўрним бу 
ерда эмас экан», деб ўқишни ташлаб, уйи- 
га қайтади. Узоқ йўл юриб, бир ғор ёнига 
етганида шу ерда бир оз дам олмоқчи бўла- 
ди. У ғорга кириб, ётиш учун жой ҳозир- 
лайди ва ётмоқчи бўлганида кўзи ғор те- 
пасидан тош устига томаётган томчига ту- 
шади. Тош томчи зарбидан анча ўйилган 
эди. Талаба ўзига ўзи: «Наҳотки мен шу 
томчичалик бўла олмасам? Сув қаттиқ тош- 

ни ўйиб юборибди. Мен ҳам сабр ва матонат би- 
лан ўқисам, албатта, олим бўламан», деб орқа- 
сига қайтади. Сўнгра мадрасага келиб, сабр би- 
лан ўқишга киришади. Тез орада тенгқурларига 
етиб, ҳатто улардан ўзиб кетади.

Тошдан ибратлангани боис тарихда «Тош 
ўғли» дея ном қолдирган ас-Сақалоний ҳадис 
илмининг шифокори деб тан олинади.

Шунга ўхшаш етук олим бўлиш учун киши 
анча қийинчилик ва машаққатларга сабр қили- 
ши керак. Чунки ўтмишдаги барча буюк олим- 
лар жуда кўп ўқиган ва сабр-тоқатли бўлганлар.

Етукликка эришишнинг яна бир шарти ўрган- 
ган нарсаси билан ғурурланмаслик ва сўраган ки- 
шлдан илмини қизғанмасликдир.

Ривоят қилишларича, бир куни бир мутаво- 
зеъ киши масжидга кетар экан, ёнидан мағрур 
ҳолда ўтиб бораётган олимни кўрди. Унга ўрнак 
бўлиш учун ёнига чақириб:

-  Аллоҳнинг илми кўпми ё Расулуллоҳнинг 
(с.а.в.) илмими? -  деб сўради. Олим:

-  Аллоҳнинг илми билан Расулуллоҳнинг 
(с.а.в.) илми қиёсланадими? — деди ва қўлига 
чўп олиб, ерга доира чизди. -  Шу доиранинг ичи- 
даги чегарали илм Расулуллоҳники (с.а.в.) десак, 
доирадан ташқаридаги чексиз илм Аллоҳникидир.

-  Расулуллоҳнинг (с.а.в.) илми кўпми ёки 
имоми Аъзамнинг?

-  Расулуллоҳнинг (с.а.в.) илми доира ичи- 
даги илм бўлса, имоми Аъзамнинг илми унинг 
ичидаги бир нуқтадир, -  деди

-  Имоми Аъзам даврининг энг етук олими, 
мужтаҳиди бўла туриб, илми шунча экан, ҳеч 
ким танимайдиган бизларнинг илмимиз қанча?

Суҳбатдошлар жимиб қолди.
Илм ўрганған унга амал қилиши лозим. Акс 

ҳолда, ўша «олим» Аллоҳдан узоқлашади. Илмига 
амал этмаган олим, донолар айтганидек, бировлар- 
ни кийдириб, ўзи яланғоч қолган игнага ўхшайди.

Хулоса шуки, фақат диний ва дунёвий илм- 
ларни баравар ўрганиш билан инсон камолатга 
эришади. Зеро, қуш икки қаноти соғлом бўлса- 
гина, баланд уча олади.

Толибжон НИЗОМОВ

Адабий таҳлил 1 )

ТБВАРАКОАН ч 
ШОМ АЗОНН  ̂
ЭШНТИПАПИР

(Роман ичидаги замон)
Тарихий-сийрат романларда за- 

мон ва макон чегаралари қахра- 
мон ҳаёти солномасига кўп жи- 
ҳатдан мувофиқ келади. Бу ҳол га- 
биий, албатга. Аммо тарихий асар- 
лар турли асосларга қурилади...

Абдулла Қодирий ҳавасланиб 
роман ёзишга киришар экан , 
мозийга назар ташлайди. Адиб 
«мозий»га аниқлик киритароқ, 
«яқин ўтган кунлар», «хон за- 
монлари» бирикмаларини ило- 
ва қилади. Зеро, биринчи ўзбек 
романи «Ўтган кунлар»нинг 
номланишида замон-вақт ифо- 
даси мавжуд.

Аслида, инсон ақли билан 
чегараланган замон-вақт давр- 
лар, асрлар, йиллар, фасллар, 
ойлар, ҳафталар, кунлар, соат- 
лар... каби бугунликни, астро- 
номик қаторни ташкил этади. 
Ижод аҳли тасвирлаётган воқеа- 
ҳодисаларининг иш ончлилик 
қувватини ошириш учун шу ас- 
трономик вақтдан турли йўсин- 
да ўз дунёқараш и, маҳорати, 
фаҳм-фаросатига қараб фойда- 
ланади. Бошқачароқ айтганда, 
бадиий асарда замон-вақт фи- 
зикавий  м азм ундан адаби й- 
фалсафий моҳиятга кўчади.

Абдулла Қодирий вақтдаги 
«ўтган кунлар» ноаниқдигини ро- 
маннинг биринчи сатрларидаёқ 
парчалайди. Воқеалар саҳнага чи- 
қаётган замон аломатини аниқ 
битиб қўяди: «1264-нчи ҳижрия, 
далв ойининг 17-нчиси, қишки кун- 
ларнинг бири, қуёш ботқан, тева- 
ракдан шом азони эшитиюдир...» 
(Абдулла Қодирий, «Ўтган кун- 
лар», «Меҳробдан чаён» роман- 
лар, Т., Ғ. Ғулом номидаги Ада- 
биёт ва санъат нашриёти 1994 
йил, 3-бет. Кейинги кўчирмалар 
ҳам шу манбадан олинди).

«Ўтган кунлар»даги давр қам- 
ровини белгилаш учун роман 
охирига назар гашлаймиз. Ку-

муш ўлган. У нинг мозорига 
«тошдан ўйиб ясалган лавҳа» 
қўйилган. Ўқиймиз: «...Кумушби- 
би бинти Мирзакарим Марғило- 
ний тарихи таваллуди 1248 ва- 
фоти 1269 ҳижрий жумад-ул ав- 
вал...» (374-бет). Гарчанд Қано- 
атшо Авлиё отадан Ю суфбек 
ҳожига мактуб йўллаб, Отабек- 
нинг шаҳидлиги хусусида (ро- 
ман «Хотима»сида берилишича) 
ҳижрий 1277 йил кузида хабар 
берган бўлса-да, «Ўтган кунлар»- 
даги воқеалар ҳижрий 1269 йили 
якун топади. Демак, роман ич- 
карисида тахминан олти йиллик 
замон бор.

Бу ораликда 1265, 1267 каби 
ҳижрий йил саналари қайд эти- 
лади. Улар асосан романдаги мак- 
тублар охирида берилади. Маса- 
лан, Юсуфбек ҳожи Отабекни 
Тошкентдан ҳам уйлантириш ни- 
ятини билдириш учун Қутидорга 
хат йўллайди; ёзувчи унинг охи- 
рига «12-нчи савр (22 апрел-21 
май) ойида 1265 ҳижрияда ёзил- 
ди» саналарини қўяди.

Воқеаларни қизғин нуқта ва 
ечим томон ҳаракатлантираёт- 
ган ёзувчи ора-орада «бир ой- 
лаб кечикиш», «бир ярим ойлаб 
вақтни Марғилонда ўтказиш», 
«орадан икки ойлаб фурсат ўтиб 
кетди», «ўғлини энди уч ойлаб 
қўзғалмай қолиши», «беш ойлаб 
Оқ масжид сафаридан юриб кел- 
гач», «ғайри машруъ талоқ хати 
текканига олти ойларча фурсат 
ўтиб кетган эди», «бу воқеъага 
ўн саккиз, ўн тўққиз ойлар ўтиб 
кетган эди» тарзидаги жамлан- 
ган, чамаланган адабий вақт 
белгиларини қўллаб боради.

Қодирий йил фаслларини за- 
мон-вақт ифодаси учун, янада 
муҳимроғи, қаҳрамон руҳий ке- 
чимини теранроқ, ёрқинроқ на- 
моён этиш учун онда-сондаги- 
на бериб ўтади.

10 апрел —Абдулла Қодирий 
таваллуд топган кун

«Ўтган кунлар»нинг бирги- 
на жойида ҳижрий-қамарий йил 
ҳисобининг беш инчи  ойи — 
«жумадул-аввал» ёзилади. Бошқа 
саҳифаларда «27-нчи далв», «17- 
нчи савр», «17-нчи жавзо», «са- 
ратоннинг иккинчи куни...» син- 
гари ш ам сий ой н ом лари га 
кўзимиз тушади.

Кунлик воқеа-ҳодисалар тас- 
вири-тавсифида ижод аҳли чек- 
сиз замоннинг парчасига жуда 
кўп мурожаат этадилар. Ва аксар 
ҳолатларда қуёшнинг чиқиши ва 
ботишини ёки соат милларининг 
югуришини вақт белгиси — аниқ- 
лиги учун илова қиладилар. Қо- 
дирий романларида кунлик вақт- 
нинг «қуёш ботган», «саҳар пай- 
ти» ёки «бу кун соат ўн икки- 
да...», «ҳозир соат кечки етти- 
лар бўлиб қолган...», «кечки соат 
тўртларда...» тарзидаги ифода- 
лар онда-сондагина кузатилади.

Гоҳо айни тарздаги ифода 
ёнида кичик бир изоҳ келади: 
«...қуёш ботқан, теваракдан шом 
азони эшитиладир», «саҳар вақ- 
ти туриб 'чой ичдилар. Субҳ на- 
мозиниўқуб, арава қўшилди», «Кеч- 
ки соат тўртлар, асрдан бир оз 
эртароқ ҳукумат аскари билан 
халқ орасида уруш бошланди...»

Вақт аломатининг ифодаси

учун «шом азони» (шом вақти), 
«субҳнамози» (бомдод вақги), «аср- 
дан бир оз эртароқ» (аср вақти) 
шаклидаги кичик бир изоҳ, аниқ- 
роқ қилиб айтганда, кунда фарз 
ўлароқ беш маҳал адо қилина- 
диган намоз вақтлари Абдулла 
Қодирий романларида адабий за- 
моннинг поэтик тизими даража- 
сига кўтарилади.

Айрим мисолларга қарайлик. 
М арғилонга йўлда тўрт марта 
тўхтаб етадиган Отабек «бу гал 
олтинчи қўнишда етди. Теварак- 
дан аср азони эшитилган вақт- 
да отдан қўнди...» (140-бет).

Отабекнинг дили қоронғу. Ўз 
дарди ўзига юк, ўз ёғига ўзи 
жизғанак. «Хуфтон намозидан 
сўнг янгиланган ташвишларни бир 
оз унутдирар умиди ила пойчо- 
роғ ёниға ўлтуриб, Фузулий де- 
вонини варақлар эди...» (150-бет).

«Қувланиш» бобига назар со- 
ламиз. Бу \одиса қай маҳал со- 
дир бўлган экан-а? « Маълум от- 
лиқ (Отабек — Б. К.) қутидор- 
нинг дарбозасида отини тўхтат- 
ди-да, ўнг оёғини узангудан узди. 
Шу вақтда шом намозидан қол- 
мас учун шошилишиб қутидор ҳам 
йўлакдан чиқиб келди...» (183- 
бет). Сўнгра қувланиш баёни: 
«Отабек эсини бошиға йиғиб  
михлан-ған еридан қўзғалғанда, 
шом намози ўқулиб биткан, ки- 
шилар уйларига қайта бошлаған- 
лар эди...» (184-бет). Унинг шу 
фурсатда қанча вақг ўзига ке- 
лолмай туриб қолганини англаш 
қийин эмас. Қувланган Отабек 
М арғилонга неча бор баъзан 
«шом билан аср оралиғида» жим- 
гина келади; бесамар кетади...

Умуман, романда биз иддао- 
сида бўлган фикр ифодаси учун 
мисоллар етарли. Бир ўринда 
Ҳасанали «...шошиб-пишиб қазо 
бўлаёзган аср намозини ўқуш учун 
жойнамоз» ёзади. Вақтни кўра- 
миз. Романнинг ўнлаб ўринла- 
рида «шом билан хуфтон ўрта- 
сида...», «Шомдан сўнг...», «Кун 
асрдан оғиб шомга яқии ...» , 
«...ҳаммалари масжидга чиқиб пе- 
шин ўқиб кириш учун қўзғалди- 
лар», «Субҳ азони айтилиб...» 
сингари кунлик вақт аломати- 
нинг ифодасига оид таъбирлар 
учрайди.

Дарвоқе, энг муқими, Ота- 
бек билан Кумушнинг дастлаб- 
ки учрашув саҳнасини эслайлик. 
Бу учрашув қачон, қандай сабаб 
асосида юз берди? Адиб бу ажиб 
ва беғубор фурсат учун қандай 
воситани қўллади? Ўқиймиз: 
«Отабек Марғилон келганнинг ик- 
кинчи куни пойафзал бозорида 
бўлган эди. Аср намозининг вақ- 
ти ўтиб борғанлиқдан ул шунда- 
ги дўкотарнинг бирисидан таҳо- 
рат олиш учун сув сўради... Дўкон- 
дор унга сувнинг қулай ўрнини 
кўрсатди: «Мана бу бурчакдаги 
дарвозадан ичкарига кирсангиз, 
ариқнинг юза жойини топиб та- 
ҳорат олурсиз», деди. Отабек 
дўкондорнинг кўрсатишича, қути- 
дорнинг ташқарисига кирди. Шу 
вақт тасодифан нима юмуш би- 
ландир меҳмонхонадан чиқиб ке- 
лувчи фариштага кўзи тушди. Ку- 
муш ҳам ариқ ёқасига келиб  
тўхтағон чингилин йигитка бе- 
ихтиёр қараб қолди...» (61-бет).

Бундай “учрашув” ва “тасо- 
диф ”лар ҳам ишқий-саргузашт 
романларида жуда муҳим нуқта 
саналади. Зотан, “Ўтган кун- 
лар”дек дилбар бир роман \ам 
“такдир шамоли” измидаги «та- 
содифий» учрашув турткиси- 
нинг ма\сулидир. Қодирий бу 
тасодифий учрашувни ма\орат 
билан уюштирди. Отабек се\р- 
ланади, гўё «чин бир ишқ”нинг 
лаззатли тўрига илинади. Тур- 
ган жойи-да узоқ қотиб қолади. 
Ёзувчи бу \олатга «кўб кутди, 
аср намозини қазо қилиб куч 
билан қутидор уйидан чиқци», 
дея изо \ беради.

Яна бир мисол. Роман «Хо- 
тима»сидан олдинги «Ой куни 
яқин эди» боби... Кечга томон 
Кумушнинг дарди кучаяди, доя 
хотин чақирилган «ўқтин-ўқтин 
дам-бадамга» айланади. Ҳожи 
хурсанд ё хафалиги номаълум 
қиёфада «Далойил ул-хойрот» 
номли китобни ўқиб ўтиради, 
ичкарига го \-го \ида қулоқ ту- 
тади. Ҳожи билан Ҳасанали мас- 
жиддан шомни ўқиб уйига қайт- 
гач, Ойбодоқ уларга кечки ов- 
қатни беради. Ичкаридан хабар 
йўқ, овқат \ам  томоқдан ўтмай- 
ди. Отабекнинг дастурхон усти- 
да йўкдиги сезилмайди \ам...

/1да6ий таҳлил

«— Хуфтанга айтилдими? — 
сўради Ҳожи.

— Эшитмадим... Чиқа берсак 
ҳам бўлар, — деди Ҳасанали...» 
(366-бет).

Шу ма\ал ичкаридан хотин- 
ларнинг қий-чуви эшитилади. 
Ойбодоқ «суюнчи» олади. Ҳожи 
билан Ҳасанали «шундан кейин 
хотиржамъ бўлған \олда хуфтан» 
намози ибодати учун масжидга 
чиқадилар.

Кодирий чақалоқнинг туғи- 
лиш пайти шом билан хуфтон 
оралиғидаги вақтни, айни чокда 
шу вақт ичидаги босимни, муж- 
мал кайфиятни, ру\иятдаги оғир- 
лик ва енгилликни ғоятда ма\о- 
рат-усталик билан тасвирлайди.

Хуллас, Қодирий романлари- 
да кунлик замон бўлинмалари- 
нинг намоз вақтлари негизида 
белгиланишига адиб шууридаги 
табиий сезим ва туйғуларнинг 
ифода тарзи, имон-эътиқодли 
бир қалам со\ибининг баён усу- 
ли сифатида қараш ўринлидир. 
Қолаверса, му\ит вақтномаси- 
ни, замон ўлчамларини қа\ра- 
монлар тасаввурича ифодалаш 
романнинг таъсир қувватини, 
даражасини оширади \ам.

Бақодир КАРИМ,
Ўзбекистон М иллий  университети 

кафедра мудири

1Иусулмон одоби ) яшя швт

ПОКАИК ИМОННИНГ БИР ҚИСМИ
Иккинчи сабоқ

Олдинги сабоқда хало одоби ва истинжо ҳақида тўхталган 
эдик. Энди таҳорат олиш тартиби ва одоблари

ҳақида сўз юритамиз.

Сувлар шариат нуқтаи наза- 
ридан уч турлидир:

Биринчиси, тоқир ва таҳур, 
яъни, тоза ва тоза этувчи;

И ккинчиси , тоҳир, лекин 
таҳур эмас;

Учинчисй, ҳаром.
Биринчи тур сувларга таби- 

ий ҳолидан ўзгармаган ва би- 
рор нарса қўш илмаган дарё, 
денгиз, кўл, ариқ ва осмон ва 
қудуқ сувлари киради. Бу сув- 
ларга улар м иқдоридан  кўп 
бўлган тоза нарса аралашса ёки 
оз бўлса-да қўшилиши билан 
номи ўзгарса (м асалан, чой, 
қаҳва, шўрва), таҳурлик сифа- 
ти йўқолади.

Иккинчи тур сувга оби мус- 
таъмал, яъни, ишлатилган сув 
киради. Таҳоратга ишлатилган сув 
оби мустаъмал бўлиб, қайта иш- 
латишга яроқсиздир. 10 х 10 зи- 
роъ* ҳажмдан кам миқдордаги 
идиш ё ҳавзалардаги сувга озги- 
на нажас тушиши билан ҳаром 
бўлиб қолади. Мазкур миқцордан 
катта ҳажмдаги идиш ё ҳавзалар- 
даги сувларга, оқар сувларга ҳам 
нажас тушиб, уч сифати — таъ- 
ми, ҳиди, рангидан бирини 
ўзгартирса, бу сувлар ҳаром, иш- 
латишга яроқсиз бўлади. Таҳорат 
ва ғусл учун фақат тоҳир ва та- 
ҳур бўлган сувгина яроқлидир.

Таҳорат олиш учун шундай 
жой танлаш лозимки, қуйилган 
сув ердан кийим-бошга сачрама- 
син. Зеро, покланиш учун таҳорат 
қилатуриб, кийим-бошни булгаб 
олиш мантиққа зид. Хало ва ис- 
тинжо қилган жойда таҳорат 
қилиш ярамайди. Юзни қиблага 
қилиб таҳорат олиш одобдандир. 
Таҳорат олишни бошлашдан ав- 
вал икки қўл енгларини тирсак- 
лардан ўтказиб шимариб олиш 
лозим. Ният қилмоқ ва тасмия

*Бчр зироь 28 Сюрмоқ энига тенг.

Таҳорат одоби
(бисмиллоҳ) айтмоқ таҳоратнинг 
суннатларидандир. Обдастадан та- 
ҳорат қилинса, обдаста чап қўл 
билан ушланади. Биринчи сабокда 
айтилган тартибда қўллар ошиғи 
билан ювилиб, хилол (бармоқгтар- 
ни орт томонларидан бир-бирига 
киргизиш ) қилингач, мазмаза 
қилинади -  ўнг қўл ҳовучи би- 
лан оғизга сув олинади ва ғаргара

қилиб, томоққа етказилиб оғиз 
чайилади. Сув ташлангач, тишлар 
мисвок қилинади. Мисвокўнг қўл 
билан ушланади. Уни бош бармоқ 
ва жимжилоқ остидан, қолган уч 
бармоқ юқорисидан тутади. Авва- 
ло, ўнг юқори тишларига уч бор, 
сўнг пастки тишларига уч бор мис- 
вок урилади. Чап томон тишлари- 
га ҳам шу тартибда мисвок урил- 
гач, тил устига бир мисвок ури- 
лади. Мисвок бўлмаса, ўнг қўл 
бош ва кўрсаткич бармокдари би- 
лан айтилган амал бажарилади. 
Мисвокдан сўнг оғиз яна ғарғара 
қилиб, томоққа етказилиб, икки 
бор чайилади.

Мазмазадан кейин истиншоқ
— бурун чайилади. Истиншокда 
ҳам ўнг кўл ҳовучига сув олиниб 
бурунга, димоққа еткунча торти- 
лади ва чап қўл билан қоқилади.

Шу гартибда бурун уч бор ча- 
йилгач, юз ювилади. Ўнг қўл 
ҳовучи билан пешонанинг ўнг 
гарафига оҳиста сув қуйилиб 
(бунда кўзларни юммаслик ке- 
рак) п еш о н ан и н г  соч унган 
жойи, ияк ости ва икки қулоқ

ю мш оқлари оралиғида бирор 
жой қолдирмай юз уч бор юви- 
лади. Юз ювишда сийрак соқол- 
ли кишилар соқолларининг ос- 
тиларига сув етказишлари лозим.

Юз уч бор ювилгач, қўллар 
янгидан намланиб, соқол икки 
қўл билан сийпаланиб масх тор- 
тилади. Ўнг қўл орқасини то- 
моққа қилиб, тўрт бармоқ би- 
лан хилол қилинади. Сўнг ўнг 
қўл тирсагигача яхшилаб ишқа- 
лангач, кафтни сувга тўлдириб 
тирсак томон оқизилади ва яна 
ишқаланади. Ўнг ва чап қўллар 
тирсаклари билан шу равишда уч 
бора ювилганидан кейин бошга

Ҳимрон Мавло ривоят қиладилар: «Усмон (р.а.) та- 
ҳорат учун сув келтиришни буюрдилар. Кейин идишни 
энгаштириб қўлларига сув қуйиб, уч марта ювдилар, ўнг 
қўлга сув олиб уч марта оғиз чайқадилар ва (уч марта) 
бурун чайқадилар, юзларини уч марта ювдилар, икки 
қўлни тирсаккача қўшиб уч марта ювдилар, бошга масҳ 
тортдилар, ҳар бир оёқни уч мартадан ювдилар. Сўнг: 
«Расулуллоҳ соллаллоҳу алайҳи васалламнинг шу янглиғ 
таҳорат олганларини кўрдим. Расулуллоҳ (с.а.в.): «Ким- 
ки, шундай таҳорат олиб ва кўнглига дунёвий ишларни 
келтирмай намоз ўқиса, Аллоҳ таоло ўтган гуноҳлари- 
ни кечириб юборади», деб айтганлар», дедилар.

Бухорий ривояти

уч бора ю вилганидан кейин 
бошга бир бор масх тортилади.

Бошга масх тортиш учун икки 
қўл кафт ва бармоқлари янги- 
дан намланади, бош ҳамда кўрсат- 
кич бармоқларидан ўзга бармоқ- 
лар бирлаштирилиб бошнинг олд 
томонидан орқасига қараб (кафт- 
ларнинг жимжилоқ гомонидан 
ярми бошга тегиб) сийпаланади. 
Сўнг кафтнинг бошга тегмаган 
қисми билан бошнинг икки ёни 
то пешонагача сийпаланади. Бош- 
га масх тортишда ҳеч жойга тег- 
маган бошмалдоқ ва кўрсаткич 
бармоқлар билан қулоқлар масх 
қилинади. Бунда кўрсаткич бар- 
моқлар билан қулоқнинг \амма 
ички томони, бош бармокдар 
билан орқаси тўла сийпаланади.

Кейинги амал бўйинга масх 
тортишдир. Бўйин1а масх тортиш 
жойи вадажон — икки жон то- 
миридир. Бўйинга масх тортиш 
учун қўлларни янгидан намлаш 
мустаҳабдир. Бўйингамасхтортиш 
кўзга сурма қўйиш тартибида ба- 
жарилади, яъни, қўл бармоқла- 
рининг орқа томони бўйин жон 
томирларига теккизилади, холос. 
Олд ё орт томон тортилмайди.

Таҳорат оёқни ювиш билан 
мукаммал бўлади. Оёқни ювиш, 
қўлни ювишдек, бармоқлардан 
бошланади. Аввал ўнг оёқ бар- 
моқларидан сув қуйиб, тўпиғи 
билан бир бор ювилгач, чап кўл 
жимжилоги билан ўнг оёқ жим- 
жилоғининг ост томонидан бош- 
лаб бир марта хилол қилинади. 
Сўнг яна икки бор мазкур тар- 
тибда ювилади. Чап оёқҳам, ўнг 
оёқни ювиш тартибида ювила- 
д и , л еки н  чап оёқни  хилол 
қилиш (чап қўл жимжилоғи би- 
лан) бош бармоқцан бошланиб 
жимжилоқца тугатилади.

Таҳорат қилишда бажарили- 
ши лозим бўлган бу амаллар уз- 
луксиз, яъни, бир жойда, ўрта- 
га бошқа ишлар қўшилмай ба- 
жарилиши керак.

Қуёшда исиган сув билан та- 
ҳорат қилиш макруҳдир. Оқар сув- 
лардан таҳорат қилинганда оғиз 
ва бурун сувларини ариққа таш- 
ланмайди. Таҳорат қилишда беҳу- 
да сўзларни сўзламаслик лозим.

Муқаммад СИДДИҚ

Зайд ибн Аслам  
ҳикоя қилади:

«Асҳобнинг фақирлари 
ораларидан бир кишини 
вакил қилиб Расули Ак- 
рамнинг (с.а.в.) ҳузурла- 
рига юборишди. У киши 
Пайғамбаримизга (с.а.в.) 
шундай деди:

-  Ё Расулуллоҳ! Мени 
сизга асҳобингизнинг фа- 
қирлари юборди.

Расулуллоҳ (с.а.в.):
-  Сенга ва сени юбор- 

ганларга марҳабо. Улар 
мен севган кишилардир, -  
дедилар.

Келган вакил истакла- 
рини шундай баён қилди:

-  Ё Расулуллоҳ! Бойлар 
моллари бўлгани учун ҳаж 
қиляптилар. Ж уда кўп 
хайрли ишлар қилишяпти. 
Биз эса буларни қила ол- 
маяпмиз. Шунинг учун охи- 
ратда мукофотимиз, хайр- 
ларимиз оз бўлиб қолади- 
ми деб ўйлаяпмиз. Мени 
сизга юборган фақирлар, 
бизнинг, ҳолимиз нима бў- 
лади, деб сўрашди.

Пайғамбаримиз (с.а.в.) 
шундай марҳамат қилди- 
лар:

-  Фақирларга мендан 
шуларни етказгин: охират- 
да эришадиган мукофотла- 
рини ўйлаб, бу дунёдаги 
маҳрумият ҳолларига сабр 
қилсинлар. Чунки фақир- 
ларнинг бойлардан афзал 
учта жиҳатлари бор:

1. Уларга бу дунёда чек- 
кан қийинчиликлари, дунё

неъматларидан бебаҳра- 
ликлари эвазига жаннатда 
шундай кўшк-лар берила- 
дики, бошқалар у кўшк- 
ларга дунёда энг порлоқ 
ю лдузларга қарагандек  
маҳлиё бўлиб қарайдилар. 
Бу кўшклар пайғамбарлар, 
шаҳидлар ва фақир мусул- 
монлар учундир.

2. Фақирларнинг ҳисоб- 
лари осон бўлади ва бой- 
лардан олдинроқ жаннат- 
га кирадилар.

3. Бой киши садақа бе- 
риб эришадиган савобга 
фақирлар: «Субҳаналлоҳи 
вал ҳамдулиллаҳи ва ла

илаҳа иллаллоҳу валлоҳу 
акбар», деб эриша олади- 
лар. Ф ақирлар бу каби 
зикр ва тасбеҳларни бой- 
лардан кўпроқ айтсалар, 
бойларнинг пул ва молла- 
ри билан қозонган савоб- 
ларига шу айтган зикрла- 
ри билан эриша оладилар». 

* * *
Расулуллоҳ (с.а.в.) яна 

бир ҳадиси шарифларида 
шундай марҳамат қилади- 
лар:

«Намозни гўзал адо эта- 
диган, моли оз, бола-чақа- 
си кўп ва мусулмонларни 
жанжаллаштириб қўймай- 
диган киши жаннатда мен 
билан мана шундай бир- 
гадир», (дея икки бармоқ- 
ларини жуфт қилиб 
кўрсатдилар).

Отабек ҒАЙБУЛЛОҲ ўғли
тайёрлади

«УААР 
МЕН СБВГАН 

КИШИЛАРДИР...»

Саҳобалар ҳаётидан лавҳалар }

ФОТПМАП
З А Ҳ Р О

(розийаллоҳу анҳо)

I
Ҳазрати Ф отиманинг (р .а .)  таваллуди бу- 

тун М аккада кагта шов-шув бўлган бир воқеа
-  Каъбанинг қайта таъмирланиш вақтига тўғри 
келган эди. Ҳажарул асвадни ўз ўрнига қўйиш 
найти орада кутилмаган ихтмлоф чиқади. Ма- 
сала шу дараж ада ж иддийлаш адики , ҳатто 
қабилалар тўрт кун мобайнида ўзаро урушга 
тайёргарлик хам кўрадилар.

Бу вазият Макка пешволарини кайғуга сола- 
ди. Нима бўлса хам можарони тинч йўл билан 
ҳал қилиш лозим эди. Ниҳоят, Умаййа ибн Му- 
ғира ал-Маҳзумий шундай таклиф билан чикди: 
«Эй Қурайш аҳли! Бу масалада ораларингиз- 
дан бир кишини ҳакам қилинглар. У эса бугун 
Масжидул Ҳаромнинг дарвозасидан кириб ке- 
ладиган биринчи киши бўлсин». Бу таклиф бар- 
чага маъқул тушади ва ҳаяжон билан кутиш он- 
лари бошланади. Бир оздан кейин ўттиз беш 
ёшлардаги чеҳраси нурли Муҳаммад Амин ки- 
риб келадилар. У зотни кўрган Қурайш аҳли 
беҳад севииадилар: «Мана, Абдулмутталиб ўғли 
Абдуллоҳнинг ўғли Муҳаммад Амин. Биз у бе- 
радиган ҳар қандай қарорга розимиз».

Ҳазрати Муҳаммад мавзуни яхш илаб тинг- 
ладилар , сўнгра ридоларини ерга солдилар. 
Ҳ аж арул асвадни унинг устига қўйиб: «Ҳар 
қабиланинг раиси ушбу либоснинг бир учи~ 
дан ушлаб кўтарсинлар», дедилар. Ўзлари ҳам 
бирга кўтариб бориб муборак қўллари билан 
тошни Каъба бурчагига жойлаш тирдилар. Бу 
хабар тез орада М аккага ёйилди. Муаммо ха- 
мирдан қил суғургандек осон ҳал қилиниб, 
Қурайш  ахли Ҳ азрати М уҳаммаддап бениҳоя 
мамнун бўлади. Ҳаттоки баъзи араб шоирла- 
ри бундай одилона ҳакамликни мадҳ этувчи 
ш еърлар ҳам  ёзиш ади . Ҳ азрати  М уҳам м ад

кўтаринки кайфиятда уйларига қайтадилар ва 
тўргинчи қизларининг таваллуди хуш хабари- 
ни эш итадилар. С евинчларига севинч қўши- 
л ад и . Қ и зл а р и га  Ф о ти м аи  З а ҳ р о  деб исм 
қўядилар. Ф отима оталарига жуда ҳам ўхшар- 
ди. Опаси Зайнабнинг беғубор севгиси, меҳр- 
муҳаббати билан вояга етди. А ллоҳ Расули 
(с .а .в .)  қизларининг тарбияси, камоли ва фа- 
роғати учун кўпинча роҳатларини тарк этар 
эдилар.

Ёши кичик бўлгани учун Фотима кўчага фа- 
қатгина оталари билан чиқарди. Доимо Пай- 
ғамбар (а .с .)  ёнларида юриши унинг илоҳий 
ахлоқ билан хулқланишига сабаб бўлди. Худ- 
д и . шунингдек, у муҳтарама зот, оналари ҳаз- 
рати Ҳадича (р .а .)  онамиздан ҳам ж уда кўп 
яхш и хислат ва фазилатларни олди. Ҳазрати 
Пайғамбаримизга (с .а .в .)  Ҳиро ғорида ваҳий 
нозил бўла бошлаган пайтларида Ф отима эн- 
дигина беш ёшга қадам қўйган эди.

Набийнинг (с .а .в .)  суюкли қизлари отала- 
рининг ҳаётларидаги тарихий ҳодисага шундай 
кичик ёшида шоҳид бўлди. Табиийки, бу ажиб 
саодатли воқеалар у муҳтарама зотга ҳам ижо- 
бий таъсир кўрсатди.

М ак к а  м у ш р и к л ар и н и н г  м у су лм о н л ар га  
қилган зулмига қарши бўлган Ф отима (р .а .)  
азиятларни енгиш учун жон фидо қилишга ҳам 
тайёр эди. Ҳолбуки, у хали ожиза, кичкина- 
гина қизча эди.

И сломга даъватнинг дастлабки йилларида 
мўминларга қилинган ш афқатсизликлар, жум- 
ладан, Абу Толиб маҳалласида Ҳошим ўғил- 
лари билаи биргаликда ўраб олиниб, уларга 
кўрсатилган турли азобу уқубатлар, очликлар 
Ф отиманинг (р .а .)  соғлиғига қаттиқ таъсир 
ўтказди. Ҳаётининг баҳоридаёқ шунча ташвиш, 
д ар д -ал ам  и чи да ян а  бир бую к и м ти ҳонга 
рўбарў келди. М уштипар онаси фоний дунё- 
ни тарк этдилар.

Ҳ иж ратдан  аввалги ўн уч йиллик М акка 
даври ҳақиқатдан ҳам мўминларга, хусусан, 
Набийга (а .с .)  жуда оғир кечди. Бу вақт мо- 
байиида Ф отима (р .а .)  турли воқеа-ҳодисалар- 
га гувоҳ бўлди. К ўпчилик мўминлар қатори 
Ҳабашистонга ҳижрат этди. Оталарига қилин- 
ган ҳақсизликларни кўриб кўп йиғлади. Ҳат- 
то бир куни Аллоҳ Расули (с .а .в .): «Эй киз- 
гинам! Йиғлама, албатта Аллоҳ отангни улар- 
нинг зарарларидан ҳимоя қилади», дедилар.

Ҳазрати Фотима (р .а .) оналарииипг йўқлик- 
ларини билинтирмаслик учун доимо Пайғамба- 
римизнинг (с .а .в .)  ёнларида бўлди. С арвари 
Олам (с .а .в .) ҳам ҳар он қизларига меҳр-шаф- 
қат кўрсатдилар. Ш убҳасиз, ёш Фотима (р .а .) 
бундай меҳр-муҳаббатга муҳтож эди.

(  С аҳоШ ар ҳаётидан лавҳалар >

М уш рикларнинг жабр-зулми кучайгач, му- 
сулмонлар М адинага хижрат қилдилар. Расу- 
луллоҳ (с .а .в .)  қизлари Ф отима билан Умму 
Кулсумни (р .а .) ҳам олиб келиш учун ишончли 
саҳобаларни юбордилар. Шундай қилиб, Фоти- 
ма ўн саккиз ёшида Макка билан видолашди.

II
Расулуллоҳ (с .а .в .)  Ҳазрати Оишага (р .а .)  

уйланганларидан  кейин, маш ҳур саҳобалар- 
дан Ф отим а (р .а .)  совчилар кела бош лади. 
Ш унгача ҳазрати Ф отима (р .а .)  оталарининг 
хизматларида турганлари боис саҳобалар бунга 
журъат қила олишмаган эди.

Аввало, Ҳ азрати Абу Бакр (р .а .)  ва Ҳаз- 
рати Умар (р .а .)  оғиз солдилар. Лекин Аллоҳ 
Расули (с .а .в .)  буюк бир назокат ила узр баён 
қилдилар. Ҳ азрати Умар (р .а .)  бу ш арафни 
Ҳазрати Алига (р .а .)  лойиқ кўриб, таклифи- 
ни айтдилар. Аммо у зотни: «Ҳазрати Абу Бакр 
ва ҳазрати Умардек зотларга рад жавобини бер- 
ган Р асу л у л л о ҳ  менинг такли ф и м н и  қабул  
1Силишлари мумкинми?» деган андиша ўйлан- 
тирар эди. Ҳазрати Умар (р .а .)  Ҳазрати Алини 
(р .а .)  Набий (а .с .)  учун куёвликка энг муно- 
сиб зот эканликларига ишонтирдилар.

Ҳазрати Али (р .а .)  Пайғамбар (а .с .)  ҳузур- 
ларига бордилар. Аммо уялганларидан зиёрат 
сабабини айта олмадилар. Ш унда Аллоҳ Ра- 
сули (с .а .в .) :  «Абу Толиб ўғлининг қандай 
эҳтиёж и бор экан?» дедилар. Б ўлаж ак  куёв 
тортина-тортина гап бошладилар: «Расулуллоҳ- 
нинг қизлари Фотиманинг қўлини сўраб кел- 
дим ». Расулуллоҳнинг (с .а .в .)  муборак чеҳ- 
раларида мамнуният ҳислари намоён бўлди.

Э ртасига Ҳ азрати Али (р .а .)  такрор Пай- 
ғамбар ( с .а .в .)  ҳ у зу р л ар и га  борди лар . На- 
бий (а .с .): «М аҳр учун ёнингизда бирор нар- 
са борми?» дея сўрадилар. Али (р .а .): «Йўқ, 
эй Расуллуллоҳ», деди.

«Ф алон куни сизга зирх берган эдим, ўша 
қани?»

Ҳазрати Али (р .а .)  буни эшитгач, хурсанд 
бўлдилар: «Ўзимда турибди, эй Набийуллоҳ». 
Пайғамбаримиз (с .а.в .) сарио, совға-салом олиш- 
лари учун уни сотишга буюрдилар. Ҳазрати Ус- 
мон (р .а .) уни 470 дирҳамга харид қилдилар.

Аллоҳ Расули (с .а.в .) пулнинг бир қисмини 
хушбўйликлар олиш учун Билолга (р .а .)  қол- 
ган қисмини Умми Саламага бериб, келинга ки- 
йим-кечак харид қилишни буюрдилар.

Сўнгра Сарвари Олам (а .с .) Анас (р .а .) ор- 
қали Ҳазрати Абу Бакр, Умар, Усмон, Талҳа, 
Зубайр (р. анҳум) ва яна шунча ансорни ҳузур- 
ларига чорладилар. Фотиманинг қошига бориб:

«Эй Фотима! Али сенга уйланмоқчи, бунга 
нима дейсан?» дедилар. Муҳтарама қизлари қат- 
тиқ ҳаё ва иболари боис сукут сақлаб, ҳеч қан- 
дай жавоб бермадилар. Бу эса розилик аломати 
эди. Бу аснода чақирилган саҳобалар ҳам етиб 
келишди. Пайғамбаримиз (с .а .в .) уларга шун- 
дай дедилар: «Танҳо ҳамду санога лойиқ, кудра- 
ти ила бутун мавжудотни яратган Аллоҳга бехад 
шукрлар бўлсин. Шубҳасизки, Аллоҳ таоло оила 
қуришни ва қариндош-уруғларни ҳурматлашни 
амр этди. «У сувдан-нутфадан инсонни яратиб, 
сўнг уни насл-насаб эгаси ва қуда-анда қилиб 
қўйган Зотдир. Дарҳақиқат, Парвардигорингиз 
(ҳар ишга) қодирдир» (Ф урҳон, 54). Энди мақ- 
садга келсак, Ҳак таоло амрига кўра, Фотимани 
Алига никоҳлаб бераман. Агар рози бўлса, тўрт 
юз мисқол кумуш эвазига вожиб бир амал ва 
қоим бир суннат ила Фотимани Алига узатаётга- 
нимга сизларни шоҳид қиляпман. Аллоҳ улар- 
нинг мол-дунёларига барака бериб, наслларини 
азиз этсин. Мана шуни сизларга маълум қилиб, 
ўзимга ва барчангизга мағфират тилайман».

С ўнгра П айғамбаримиз (с .а .в .)  бир товоқ 
хурмо келтириб, мўътабар меҳмонларга тортиқ 
килдилар. Бу орада Ҳазрати Али (р .а.) ҳам кел- 
дилар. Расулуллоҳ (с .а.в .) табассум ила: «Эй 
Али! Мен тўрт юз мисқол кумуш эвазига Фоти- 
мани сенга никоҳладим», дедилар. Ҳазраги Али 
(р .а .) шукр саждасини қилдилар. Сарвари Ко- 
иног (с.а.в.): «Аллоҳ оилангизга барака ва хур- 
сандлик берсин. Сизларга солиҳ фарзандлар ато 
этсин», деб дуо қилдилар.

Ҳазрати Али (р .а .) бениҳоя хурсанд бўлди- 
лар. Зеро, ҳаётларида энг буюк ҳодиса юз берган 
эди -  пайғамбарлар хотамининг (с .а.в .) қизла- 
рига уйланиш шарафига муяссар бўлган эдилар.

Пайғамбаримиз (с.а.в.) хуфтон намозидан ке- 
йин Ҳазрати Алининг (р .а.) уйларига бориб та- 
ҳорат килдилар ва икки ёшга бахт тиладилар. 
Қизларинн эрнинг хизматини мукаммал бажариш- 
га ва ҳеч қачон хаф а этмасликка буюрдилар. 
Куёвларига эса шундай насиҳат қилдилар: «Эй 
Али, зинҳор қизишма. Ғазабланган пайтингда 
ўтир. Парвардигорнинг бандаларига ниҳоятда 
сабр ва тахаммул ила муомала этишини унутма. 
Сенга: «Аплохдан қўрқ», дейилган пайтда жаҳл- 
ни тарк этиб, сабрли бўлишга ҳаракат қил».

Барча мўминлар ушбу никоҳдан ниҳоятда 
хурсанд бўлишди. Хусусан, Расулуллоҳнинг 
( с .а .в .)  сую кли ам аки л ар и  Ҳ азрати  Ҳ ам за 
(р .а .)  ж уда севиниб, иккита қўчқор сўйиб, 
М адина халқига тарқатдилар.

(Давоми келгуси сонда)

Фатҳиддин МАНСУР
тайёрлади

ТАБПБП
«Мен бутун ҳаётим Ибн Муборак ҳаётининг 

бир йилига ўхшашини хоҳпардим. Лекин умрим  ̂  
киши ҳаётининг уч кунига ҳам тенг эмас».

Суфён ас-С А В РИ Й

Имом Абу Абдураҳ- 
мон Абдуллоҳ ибн Му- 
борак ал-Марвазий та- 
баъа тобеъинлардан 
бўлиб, ҳижрий 117 йил- 
да Марв шаҳрида тавал- 
луд топган. У кишининг 
ота-оналари асли хо- 
размлик бўлганлар. Ота- 
лари Муборак бир бой- 
нинг боғида ишлаб кун 
ўтказар эдилар.

Бир куни бой ул 
зотга:

— М енга ширин 
анор келтир, — деди. 
Шунда оталари бир 

анор келтирган эди, аччиқ чиқди.
Хўжаси қаттиқ жаҳл қилиб:
— Мен сендан ширин анор сўраган эдим, -  деди.
Муборак бошқа анор келтирди, у ҳам аччиқчиқци.

Бойнинг ғазаби ортиб, учинчи маротаба анор кел- 
тиришни буюрди. Бу гал ҳам анор аччиқ чиқци. Шун- 
да хўжаси:

— Сен қайси анорнинг меваси ширинлигини бил- 
майсанми? — деб сўради.

— Йўқ.
— Боғда сен ишлайсан-ку, ахир?
— Сиз боғдаги меваларни ейишликка изн берма- 

гансиз, -  деди Муборак.
Бу сўзлардан хўжаси ғоят таъсирланди. Унингтақ- 

воли, ҳалол инсон эканлигига ишониб, ўз қизини 
никоҳлаб берди. Абдуллоҳ шундай тақводор, диёнат- 
ли, ҳалол ва ростгўй зотнинг фарзанди эди...

Абдуллоҳ ибн Муборак Балх, Ҳирот, Куфа, Рай, 
Мадоин, Дамашқ, Ҳимс, Макка, Мадина каби шаҳар- 
лар Миср, Ҳижоз, Ироқ, Яман ва Искандария диёр- 
ларида бўлиб, муҳаддис, муфассир, фақиҳ олимлардан 
таълим олди. Устозлари тўрт мингдан ортиқ бўлса ҳам, 
минг нафаридангина ҳадис ривоят қилган.

Ибн Муборакнинг энг улуғ устозлари Имоми 
Аъзам Нўъмон ибн Собитдир. Ибн Муборак Бағдод- 
га сафар қилмасларидан олдин Куфага келиб Имо- 
ми АЪзам қўлларида фиқҳ илмидан таълим олганлар. 
Устозининг илмий салоҳияти ва тақвода тенгсиз 
эканликларини кўриб, Имоми Аъзам мазҳабида 
бўлишни ихтиёр этганлар.

Абдуллоҳ ибн Муборакнинг шогирдлари ундан жуда 
кўп ҳадислар ривоят қилишган. Имом ал-Бухорийнинг 
оталари Исмоил ҳам Абдуллоҳ ибн Муборак шогирд- 
ларидан бўлиб, ал-Бухорийнинг ҳадисга оид ўқиган би- 
ринчи китоблари у киши таълиф этган китоблар эди.

Ҳанбалийа мазҳаби асосчиси Аҳмад ибн Ҳанбал: 
«Ибн Муборак замонида ундан кўра илмга талаб- 
чанроқ одам йўқ эди. У олимлардан ҳадис ёзиб, улуғ 
ишни жамлади. Ибн Муборак соҳиби ҳадис, ҳофизи 
Қуръон эди», деганлар.

Ибн Муборак қирқ йил ҳадисларни ёд олиш би- 
лан бир қаторда, уларни китобат қилди. Манбаларда 
унинг 20 минг ҳадис ёзиб олгани таъкидланади.

Ибн Муборак таълиф этган китоблардан: «Ки- 
тобу сунан фил фиқҳ», «Китобут тафсир», «Кито- 
бут тарих», «Китобул бирри вас-силоти», «Китобуз- 
зуҳд вар-рақоиқ», «Китобул истеҳсон» ва бошқа 
асарларини санаб ўтиш мумкин.

Куфа олимлари бирор ҳадис ҳақида тортишиб 
қолсалар: «Ҳадис табибига борамиз», деб Абдуллоҳ 
ибн Муборакдан маслаҳат сўрашар эди. Чунки Ибн 
Муборак ҳадисларни ривоят қилувчилардан тўғри- 
дан-тўғри қабул қилиб олмас, балки ривоят қилув- 
чининг қандай шахс эканлигига алоҳида аҳамият 
берар эдилар. Ибн Муборак ҳадис ривоят қилувчи- 
лар учун бешта асосий шарт бўлишини айтганлар:

1. Жамоат унинг тўғрилигига гувоҳлик берсин.
2. Тақво ва парҳезда комил бўлиб, шароб (хамр) 

ичмаган бўлсин.
3. Динида расволик бўлмасин.
4. Ёлғон гапирмасин.
5. Ақлида бирор ноқислик бўлмасин.
Ибн Муборак ҳадислар иснодига ҳам қатъий эъти- 

бор берганлар. «Иснод»нинглуғавий маъноси «асос», 
«таянч» бўлиб, истилоҳца эса, Расулуллоҳцан (с.а.в.) 
ривоят қилинган ҳадислар ровийларининг силсила- 
си, яъни кетма-кетлигидир. Ибн Муборак дин иши- 
ни иснодсиз талаб қилишни нарвонсиз томга кўта- 
рилишга ўхшатадилар.

Ибн Муборак ҳадисларга бегона сўзлар қўшилиб 
кетмаслигига катта аҳамият берган: шу боис «Расу- 
луллоҳ (с.а.в.) ҳадисларини ҳурматланг, чунки ҳадис- 
ни ҳурмат қилиш Расулуллоҳни (с.а.в.) ҳурмат қилиш- 
дир. Чунки Расулуллоҳ (с.а.в.) ҳаводан гапирмайдилар, 
фақатгина ўзларига Аллоҳдан ваҳий қилинганини га- 
пирадилар», цер эцилар.

Ибн Муборак муҳаддислик билан бир қаторда ип- 
газлама савдоси билан шуғулланганлар. У киши Ху- 
росондан Макка ва Шом вилоятларига газлама элтиб 
сотар, лекин тижоратдан мақсадлари мол тўплаш 
эмас, балки муҳтож бўлган муҳаддис биродарларига 
ёрдам қилиш эди. Ибн Муборак камтарлик, тавоъзе 
ва тақвода замонцошларига ўрнак бўлганлар.

Ибн Муборак ҳижрий 181 йил рамазон ойининг 14 
куни бу фоний цунёцан боқий дунёга риҳлат қилганлар.

Абдуқаюм АЗИМОВ,
Тошкент Ислом Олий маъҳади ректори, 

Шохруҳ АБДУРАСУЛ ОВ,
мударрис

(Г Суранг, ж авоб берамиз

Жума намози ва унинг 
хутбаси ҳақида маълумот 
берсангиз.

Шариф МЕҲМОН,
Хоразм

Ж авоб. Барча ибодатлар каби 
жума намозининг ҳам ҳикмат ва 
фазилатлари бор. Улардан бири 
жума намозини адо этувчи қалби- 
нинг очиқ бўлиши ва идрокининг 
кенгайишидир. Пайғамбаримиз сол- 
лаллоҳу алайҳи васаллам: «Узрсиз 
уч бор жума намозини тарк қил- 
ган кимсанинг қалбини Аллоҳ та- 
оло муҳрлаб қўяди», деганлар.

Аҳмад ва Ҳоким ривоят қилган бу 
ҳадиси шариф бизларни жума на- 
мозининг мазкур фазилатларидан 
бенасиб қолмасликка ундайди.

Маълумки, жума намозидан 
олдин хутба ўқиш жума намози- 
нинг шартидир. Хутба ниятида 
ҳамд, таҳлил, тасбиҳ айтиш би- 
лан хутбанинг фарз миқдори адо 
бўлади. Хатиб хутбадан олдин: 

ичида «аъузу»ни айтса; 
хутбани иккита қилса; 
иккаласини ҳам Аллоҳга ҳамду 

сано билан бошласа;
хутбасида шаҳодат калимаси- 

ни ёдласа;
Пайғамбаримизга, хулафои 

рошидинларни ва аҳли байтлари- 
ни қўшиб, саловат айтса;

мўминларга панд-насиҳат 
этиб, Қуръони Каримдан қироат 
қилса;

икки хутба орасида уч қисқа 
оят ўқигунча миқцорда ўтирса,

уни суннатга мувофиқ адо қилган 
бўлади.

Иккинчи хутбада панд-наси- 
ҳат ўрнига мусулмонлар ҳақига 
дуо қилинади. Тик туриб одамлар- 
га юзланиб хутба қилиш ҳам сун- 
натдир.

Уни турлича ўқиш эса, хатиб- 
нинг маҳорати ва билим доираси- 
га боғлиқцир.

«Раддул Мухтор» ва 
«Ҳадийатус саълук»дан

«Равм» ва «Ишмом» ҳақида

ва Юсуф сурасидаги ка-
лимасининг қироати борасида 
маъпумот берсангиз.

Олимжон МУСАЕВ,
Тошкент

Жавоб. Қироагда оятни тугат- 
ганда охирги ҳарф ҳаракатини 
яқиндаги одам эшитадиган ҳолца 
талаффуз қилиш «равм» дейилади. 
Қироат қилувчи «равм» қилиб 
тўхтаганида унга яқин одам охир- 
ги ҳарф ҳаракати нима эканлиги- 
ни пайқай олади. Калиманинг 
охирги ҳарфи ҳаракати «и» ё «ин» 
ва «у» ё «ун» бўлганида равм қилиш

жоиз, «а» ё «ан» бўлганида барча 
қорилар, равм қилиш мумкин 
эмас, цейцилар. Охирги ҳарфи гаш- 
лидли бўлиб, «а» билан ҳаракат- 
ли бўлган сўзлар бу ҳукмдан ис- 
тисно қилинган.

Қироатца икки лабни бир-би- 
рига ёпиштириб, чўччайтириб 
тўхташ «ишмом» лейилаци. «Иш- 
мом» калиманинг охирги ҳарфи 
ҳаракати «у» ё «ун» бўлганлагина 
мумкиндир. ? ,

Юсуф сурасидаги \5&1з з кали- 
масининг қироати араб тили сар- 
фи қоидаларидан келиб чиқиб бел- 
гилангандир. Бу калима келаси за- 
мон иккинчи шахс инкор феъли 
билан биринчи шахс кўплик ол- 
мошининг бирикмаси бўлиб «биз-

га ишонмайсан» маъносини бил- 
диради. Бирикмада биринчи нун 
ҳаракати замма — «у» бўлиши ке- 
рак. Бироқ қироат соҳасида маш- 
ҳур етти қорицан ҳеч бирлари би- 
ринчи нуннинг ҳаракатини «у» 
қилиб ўқишмаган. Бунинг боиси 
бунцай қироат Қуръони Карим 
расми хатига мувофиқ келмагани- 
цацир. Бинобарин, баъзи қорилар 
олдинги «нун»ни равм билан, баъ- 
зилар уни ишмом билан ўқишган. 
Икки нун идгом қилиб ўқилса ҳам 
хато ҳисобланмайди, дейилган ри- 
воят ҳам бор.

Абдулкабир Абдулазизнинг 
«Машлубул Қурро» рисоласи ва 

«Мажмуатул фатово» асосида 
тайёрланди

Сўйилган қўй калласини 
пиширишга қандай тайёрлаш 

керак ?

Ўткир ҲОТАМОВ,
Денов

Ж авоб. «Зоҳидий» ва «Фато- 
вои жунг» китобларида бу ҳақца 
шунцай дейилаци: «1<<уй калласи- 
ни пишириб истеъмол қилиш 
учун унинг жаглари очилаци ва 
тиши оралари тоза қилиб ювила- 
ци. Сўнг иссиқсувга солиб ё олов-

да куйдириб, жунлардан тозалана- 
ди, шундан кейингина пиширила- 
ди. Калла гўшти фақат шу ҳолда- 
гина ҳалол бўлади.

Агар тишлари ораси тозаланмай 
иссиқ сувга солиниб ё куйдирилиб 
жунлари тозаланса, уни ейиш 
ҳалол бўлмайди. Чунки мол-қўйлар 
ўт-хашак ё ем еганидан кейин кавш 
қайтаради, бунда қорнидан оғзига 
қайтиб чиққан озуқа нажосат 
ҳисобланади ва у тишлари орасида 
қолиб кстади. Иссиқталирида у на- 
жосат асоратлари гўшт ва терилар- 
га сўрилиб қолади.

Қорни ёрилиб тозаланмасдан 
патини юлиш учун устига иссиқ 
сув қуйилган ўрцак, товуқ каби 
паррандаларнинг ҳукми ҳам шун- 
дайцир».

Тишлар орасини ювиш муш- 
кул бўлганидан, жағлар иккига 
ажратилганидан сўнг тишларни 
бутунлай қоқиб олиб ташлаш 
қулай ва осондир. Пастки олд тиш- 
лари милк гўштларидан ажратил- 
ганидан кейин осонлик билан 
олинади. Юқори жағтишлари эса 
чопқининг орқаси билан қоқиб 
ташланади.

Шёоуа! 20014 13

www.ziyouz.com kutubxonasi



Мунозара

Йигитлик чоғларим—бупдан қирқ йилларча муқаддам мен Дурбандаги (Жанубий Африқо 
Республикаси) «Ройал Сиэт е»да (Қ ирол т еат рида) ўт казилган  бир йиғинда  
қатнашганман. Унда Хайтен исмли христиан илоҳиётчиси динии маъруза қшгган эди. Бу 
руҳоний Инжил башоратларини шарҳлаш билан и/у/ул шнарди. У  христианларнинг Инжили 
Совет Русиясининг юксалишини ҳам, сўнгги кунларини ҳам башорат қилган, деб астойдил 
исботларди. Бир гал у  ҳатто: «Муқаддас китоб Рим напасини ҳам назардан четда 
қолдирмаган», деб даъво қилишгача борди.

Руҳоний Хайтеннинг маърушлари мени ўйлантириб қўйди: агар Инжил Рим папаси, 
Исроил ва бошқа бир қанча нарса ва ҳодисаларнинг хабарини берган бўлса, унда  
инсониятнинг буюк етакчиси пайғамбаримиз Муҳаммад (с .а .в.) ҳақларида ҳам бирор 
нима демаганмикан? Ўша дамдан бюииабушбу саволга жавоб излашга киришдим. Умрим 
давомида жуда кўп христиан руҳонийлар билан учрашдим. Маърузаларга бордим ва 
Инжил башоратлари ҳақида нимаики қўлимга тушса, барини ўқиб чиқдим. Куйида 
сизлар ўқийдиган асар Жанубий Африқодаги Ҳолланда реформистлар черковининг руҳонийси 
билан қилган суҳбапъшримдан иборатдир.

Ақмад
ДИЙДОД ИНЖИЛ БАШОРАТИ

Рус тилидан таржима*

Ниҳоят суҳбатдош топилди
Мен телефон маълумотлар китобини олиб, аф- 

риқо гилларидан бирида (африкаанс) маъруза 
қиладиган черковларга сим қоқа бошладим. Руҳо- 
нийларга улар билан суҳбатлашиш ниятим бор- 
лигини айтганимда, ҳар хил «узр»ли баҳоналар 
билан илтимосимни рад этишди. Ниҳоят роҳиб 
Ван Хеерден шанба куни уйида мени қабул қили- 
шига розилик берди. Суҳбат чоғи етмиш ёшли 
қайнотасининг ҳам қатнашишига мендан ижозат 
сўради. Эътироз билдирмадим.

Шанба куни роҳиб мени равонда хушмуома- 
лалик билан кутиб олди. Биз учаламиз унинг ку- 
тубхонасида суҳбатни бошладик.

-  Инжил Муҳаммад алайҳиссалом ҳақларида 
нима дейди? -  деб сўрадим ундан.

— Ҳеч нарса, — деб жавоб қилди роҳиб ик- 
киланиб ўтирмай.

-  Нега энди ҳеч нарса? Ахир, сизларнинг 
шарҳларингизга кўра, Инжилда Совет Русияси- 
нинг юксалишию инқирози, ҳатто Рим католик- 
ларининг папаси ҳақида ҳам сўз юритилган-ку?

-  Ҳа, шундай, лекин у ерда Муҳаммад ҳақида 
ҳеч нарса йўқ.

«Нега энди ҳеч нарса?..»
Мен ажабландим:
Нега энди ҳеч нарса бўлмас экан? Бўлиши ке- 

рак! Ахир ер юзида милёнлаб имон келтирганлар 
шу киши туфайли Исо алайҳиссаломнинг мўъжи- 
завий туғилишинию у зотнинг «Масиҳ» эканлиги- 
ни ва Аллоҳнинг амри билан ўликларни тирилтир- 
ганларию туғма кўзи ожизларни ва моховларни да-

*Ахмед Дидат, «Что Библия говорит о Мухаммаде», 
Москва, 1994.

волаганларини билдилар. Исо ва унинг онаси Мар- 
ям ҳақида шундай ажойиб сўзлар сўзлаган улуғ ин- 
сон ҳақида Инжилда, албатта, бирор нарса бўлиши 
керак!

Суҳбатга роҳибнинг қайнотаси қўшилди:
— Ўғлим, мен Инжилни сўнгги эллик йил 

давомида ўқиб келяпман, агар у ҳақда бирор маъ- 
лумот бўлганида мен уни эслаб қолган бўлардим.

Мутлақо исми йўқ
Мен энди саволнинг йўналишини ўзгартирдим:
— Сизнинг тушунтиришингизча, Эски Аҳдда 

(Тавротда) Исо М асиҳнинг келишлари ҳақида 
юзлаб башоратлар бор, шундайми?

— Юзлаб эмас, минглаб.
— Мен Исо Масиҳнинг келишлари ҳақидаги сиз 

айтган «минглаб» башоратларни шубҳага остига олиб 
ўтирмайман, чунки бутун мусулмон олами ҳеч қан- 
дай башоратсиз ҳам уни қабул қилган. Биз мусул- 
монлар, Масиҳни сўзсиз тан олганмиз ва ҳозирда 
ер юзида бир милярддан зиёд мусулмон ҳеч қандай 
Инжил далил-исботларисиз Аллоҳнинг буюк пай- 
ғамбари Исо алайҳиссаломни севадилар ва ҳурмат 
қиладилар. Аммо сиз шу «минглаб» башоратлардан 
Масиҳ ўз исми билан аталган лоақал битгасини кел- 
тира оласизми? «Масиҳ» (Христос) бўлиб гаржима 
қилинадиган «Мессия» сўзи исм эмас, балки унвон 
саналади. Масиҳнинг исми Исо, онасининг исми 
Марям бўлади, унинг тахмин қилинаётган отаси 
дурадгор Иоси(|жир ва Масиҳ қирол Ирод даврида 
туғилади, деган каби маълумотлар ҳақида бирор- 
бир аниқ башорат борми? Йўқ! Бундай билдириш- 
лар йўқ! Унда қандай қилиб сиз шу «минглаб» ба- 
шоратларни Исога тегишли деб даъво қила оласиз?

Роҳиб жавоб берди:
— Биласизми, башорат келажакда бўладиган

бирор ҳодисанинг сўздаги ифодаси саналади, 
қачонки ўша ҳодиса содир бўлса, биз ушбу ба- 
шоратларда олдиндан айтилган сўзларнинг амал- 
га ошганини аниқ кўрамиз.

Янги таклиф
— Мана, ҳозир сиз яхшилаб ўйлаб, сўнг ху- 

лоса чиқаряпсиз... — дея қайд этдим. У тасдиқ- 
лади. Мен шундай таклиф қилдим: — Агар Ма- 
сиҳнинг ҳақиқийлигини асослаш ва исботлаш 
учун ўша «минглаб» башоратларга шу йўл билан 
мурожаат қилиш лозим экан, унда, келинг, худди 
шу услубни Муҳаммад соллаллоҳу алайҳи васал- 
лам учун ҳам қўллаб кўрамиз.

Роҳиб рози бўлди, таклифнинг адолатлили- 
гини ва масалани ҳал этишнинг оқилона йўли 
эканини тан олди.Мен ундан Тавротнинг 5-ки- 
гоби «Қонун Тўплами»нинг 18-боб 18-оятини 
очишини сўрадим ва Жанубий Африқода ҳукм- 
рон тилда бир оз шуғулланиш мақсадида бу оят- 
ни ёддан африкаанс тилида айтиб бердим:

— «Н ПРОФЕЕТ САЛ ЭК ВИР ХУЛЛЕ ВЕР- 
ВЕК УИТ Д И Э  М ИДДЕ ВАН ХУЛЛЕ БРО- 
ЭРС, СООС ЙИ ИС, ЭН ЭК САЛ МИ ВООР- 
ДЕ ИН СИ МОНД ЛЕ, ЭН ХИ САЛ ААН ХУЛ- 
ЛЕ СЕ АЛЛЕС ВАТ ЭК ХОМ БЕВЕЕЛ». Таржи- 
маси бундай бўлади: «Мен уларга ўз оғалари са- 
фидан сенга ўхшаган пайғамбарни чиқарурман ва 
Менинг сўзларимни унинг оғзига солурман ва у 
уларга Мен Унга буюрганларимнинг ҳаммасини 
сўзлайди» (Таврот, 5-китоб «Қонун Тўплами»*, 
18:18).

Мусога ўхшаган пайғамбар
Оятни ўқиб бўлиб:
— Бу башорат ким ҳақида? — деб сўрадим.
У ҳеч иккиланмай:
— Исо ҳақида! — деди.
Мен эътироз билдирдим:
— Нега энди Исо ҳақида бўлар экан? Башо- 

ратда унинг исми айтилмаган-ку?
Роҳиб жавоб берди:
Башоратлар келажакда бўлиб ўтадиган ҳоди- 

саларнинг сўзлардаги ифодаси эканидан келиб 
чиқсак, бу оятнинг маъноси Исони аниқ таъ- 
рифлаётганига ишонч ҳосил қиламиз. Биласизми, 
бу башоратнинг муҳим сўзлари СООС ЙИ ИС -  
сен каби, сенга ўхшаган, (яъни, Мусога ўхша- 
ган) деган сўзлардир. Исо эса Мусога ўхшайди.

Савол бердим:
— Исо нимаси билан Мусога ўхшайди?
Жавоб қуйидагича бўлди:

— Биринчидан, Мусо ҳам, Исо ҳам яҳудий

*Инжилнинг илк беш китоби «Ибтидо», «Чиқиш», «Левит», 
«Чўлда» ва «Қонун тўплами»дан иборатдир. Бундан сўнгги 
иқтибослар Инж илнинг 1993 йили Стокголмда нашрга 
тайёрланган нусхасидан олинди. «Қонун тўплами» бу нусхага 
киритилмаган экан, русчасидан ўгирилди. (Таҳририят.)

бўлишган; иккинчидан, Мусо пайғамбар эди, Исо 
ҳам пайғамбар бўлган. Демак, Исо Мусога ўхшай- 
ди ва Худо айнан шундан Мусони огоҳ этган: 
«СООС ЙИ ИС», деган.

— Мусо билан Исо ўрталаридаги яна бошқа 
бирор ўхшаш хусусиятни келтира оласизми?

Роҳиб булардан бошқа ўхшаш хусусиятни кел- 
тира олмаслигини тан олди. Мен дедим:

— Агар фақат шу икки белги билан Таврот- 
нинг бу башорати ҳақ бўлиб чиқадиган бўлса, у 
ҳолда бу икки мезон Мусодан кейин келган ва 
Инжилда зикр этилган Сулаймон, Ишай, Иезе- 
киил, Даниил, Иосий, Иоил, Малахий, Иоанн 
Чўқинтирувчиларнинг ҳар бирига ҳам тўғри ке- 
лаверади, чунки улар ҳам яҳудий эдилар, ҳам 
пайғамбар бўлишган. Модомики шундай экан, 
нега бу башорат мезони билан улар ҳам ўлчаб 
кўрилмайди-да, фақат Исога (а.с.) татбиқ эти- 
лади? Бунақа тарафкашликдан мақсад нима?

Роҳиб сукут сақлади. Фикримда давом этдим:
— Кўряпсизми, менимча, Исонинг Мусога 

ўхшайдиган жиҳатлари жуда кам. Агар гапим но- 
тўғри бўлса, илтимос, сиз ўнглаб қўйинг.

Фарқли уч жиҳат
Шундан кейин мулоҳазаларимни бошладим:
— Биринчидан, сизларнинг тасаввурларингиз- 

га кўра, Исо (а.с.) худо, Мусо (а.с.) эса худо 
эмас, шундайми?

Роҳиб тасдиқлади.
— Шунинг учун ҳам Исо Мусога ўхшамайди! 

Иккинчидан, сизнингча, «Исо дунё гуноҳлари- 
ни ювиш учун ўлган», Мусога эса дунё гуноҳла- 
ри учун ўлишнинг ҳожати йўқ эди. Шундайми?

У яна розилик билдирди.
— Ш унинг учун Исо Мусога ўхшаш эмас. 

Учинчидан, сизларнинг тасаввурларингизда Исо 
уч кунга жаҳаннамга тушган, Мусода бунга ҳожаг 
йўқ эди, тўғрими?

Роҳиб тасдиқлади. Мен хулоса чиқардим:
— Шунинг учун Исо Мусога ўхшамаган. Аммо 

булар рад этиб бўлмас дараж ада иш онарли, 
ҳақиқий далиллар эмас, дейлик. Келинглар, ҳат- 
токи болакайларингизга ҳам тушунарли бўлиши 
учун жуда ҳам оддий ва жуда ҳам осон бирор 
нарсани муҳокама қилайлик, майлими?

Роҳиб бу таклифимдан хурсанд бўлиб кетди.

Ота-она
— Мусонинг отаси ҳам, онаси ҳам бўлган. Му- 

ҳаммаднинг (с.а.в.) ҳам отаси ва онаси бўлган. Исо- 
нинг фақат онаси бўлган, отаси эса, сизларнинг 
эътиқодингизга кўра, одам бўлмаган, шундайми?

— \ а ,  — деди роҳиб.
— Ш унинг учун Исо (а .с .) М усога (а.с.) 

ўхш амайди, лекин  Муҳаммад (с.а.в.) Мусога 
(а.с.) ўхшайди, — дея мен хулоса қилдим.

(Давоми 31-бетда)

№с1оуа1 20014 15

www.ziyouz.com kutubxonasi



Мустақи.иикнинг 10 шилигига )

16 „  Н1с1оуа1 20014

Бухородаг'и Мир Араб мадрасасида мударрислик 
қилган Абдулфаттоҳ РАСУЛОВ (уигда) ва унинг 
шогирди тадқиқот билаи машғул

ЛАҲЗАЛАР
СИЙМ1

Масжидда
хорижлик
меҳмонлар
ила

Ойлар, йиллар изма-из 
кечаверади. Ҳар бир лаҳ- 
за тарих саҳифаларида 
ўчмас бўлиб муҳрланади. 
Сиз кўриб турган ушбу 
фотосуратларда ҳам яқин 
ўтмишимиз манзалари акс 
этган. Ўзбекистонда Ислом 
дини равнақи учун холис 
хизматлар қилган устоз- 
ларни ҳамиша ҳурмат- 
эҳтиром билан хотирлай- 
миз. Улар мустабид тузум

Муфтий 
Зиёвуддинхои 
иби Эшои 
Бобохои ва 
Сирожиддин 
(Лазгин домла) 
Алилов

)ЛАР 
)ТИРАЛАР

даврида ҳам эл-юртга 
қайғуриш, одамларга ях- 
шилик қилиш, илм ўрга- 
тиш йўлида ҳаммага иб- 
рат бўларли даражада  
фаолият юрита олдилар. 
Демоқчимизки, биз ҳам 
бугунги дориломон кун- 
ларда бу устозларнинг 
эзгу йўлларини тутиб, то- 
бора самарали меҳнат 
қилишга интилишимиз 
лозим.

/

Самарқанддаги Улуғбек мадрасасида таъмирлаш ишлари 

Бароқхон мадрасасида ҳайит намози

М ул оҳаш  У  ' ■ ...  •• • - ' —

Аъзам ЎКТАМ

«МАШИИ ОЧИЛМАГАН,..» 
Ш Ш  )МАС

Жавонларига Мир Алишер 
Навоий ҳазратларининг китоб- 
лари териб қуйилган хонадон- 
га кирсам, яйраб кетаман. Ўз- 
бекнинг уйи шунақа бўлса-да! 
Дарвоқе, бу ерга бир қувонч- 
ли воқеа сабаб бўлиб келдик — 
қирқ беш ёшга кирган акахо- 
нимизга Аллоҳ биринчи қиза- 
лоқ  фарзанд ато этди. Суюн- 
дик, муборакбод этдик. Кейин 
китоб кўрдик.

— Бу китобларни қизингиз 
ўқи ёл м ай д и -д а , -  деди бир 
меҳмон. — Улар лотин ёзувини 
ўрганишади-ку.

— Навоийни барибир ўрга- 
тамиз, — деди «ёш» ота. — Мен 
туғилганим да ҳам уйим изда 
Навоийнинг араб ва лотин ёзу- 
видаги китоблари бор эди. Қи- 
зим катта бўлгунча ш ароит 
ўнгланиб кетади. Ҳукумат ҳам 
қараб турмас.

Биз ҳам бу гапни маъқул- 
ладик. Буюк келажакка инти- 
лаётган давлат маънавият, маъ- 
риф ат масаласига қанчали к  
эътибор бераётганини кўриб- 
билиб турибмиз-да ҳаммамиз.

Ана, Навоий бобомизнинг 
«Фан» нашриёгида чоп этила- 
ётган «Мукаммал асарлар тўпла- 
ми» қатор қилиб териб қўйил- 
ган. Рақамга ирим қиладиган- 
ларга тескари иш тутиб, 13- 
жилдни қўлга оламан — «Ма- 
жолис ун-нафоис». Бу асар ада- 
биётшуносликнинг асосий ва- 
зифаси ҳисобланмиш баҳолаш, 
таҳлил ва тавсия этиш санъа- 
тининг энг юксак намунасидир.

Матнда форсий байтлар кўп. 
Шу боис тез-тез изоҳдар бўли- 
мига карашга мажбурсиз. «Бари- 
бир аслини ўқиб завқ ололмай- 
ман-ку», дедим-да, китоб сўнги- 
да берилган таржималарни ўқиш- 
га тутиндим. Бир-биридан гўзал. 
Сўзма-сўз таржимаси шундай 
таъсирчан бўлса, асли қандоқ

экан? Ҳазратнинг назарига туш- 
моқнинг ўзи бўладими?

230-бетда қуйидаги изоҳга 
кўзим тушди:

«9-мақлуби муставий — шеъ- 
рий санъат. Бирор жумла ёки 
бирор мисра шеърни ўнгдан ҳам, 
чапдан ҳам бир хил ўқиладиган 
қилиб тузилади.

— мурод дорам (му- 
родим бор) ва — ба-
рояд, ё раб (Илоҳо, етилгуси) 
сўзлари ҳар икки тарафдан бир 
хил ўқш ади».

Ўзим ҳам қоғоз тирнаб юрга- 
нимгами, бу санъат мени қизиқ- 
тириб қўйди. «Уни ким ишлатган 
экан?» деб матнга қарадим:

«Мавлоно Абдулваҳоб — до- 
нишманд ва зуфунун киши эрди 
ва Машҳад шаҳрида қози эрди. 
И нш о ф анида беназир эрди. 
Имод қўрғони китобасида «Ира- 
ма затил ъймадиллатий лам йух- 
лақ мислуҳа фил билад» оятин 
битибдур. Машҳаднинг шуаро ва 
зурафоси қозиға шогирд эрди- 
лар. Ул зурафодин бири «мақлу- 
би муставий» санъатида •»)>«» 
алф ози н  топ иб , қо зи ға  арз 
қилибдур. Ул оз тааммул била 
«40 Ц » алфози била жавоб 
берибдурким, бу иши таъриф- 
дин ташқаридур» (33-бет).

Қойил қолмай илож йўқ. Бу 
фақат устоз-шогирднинг топқир- 
лиги эмас, балки исломий асос- 
га қурилганлиги билан диққатга 
сазовордир. Қ аранг, ш огирд 
«умидим бор», яъни «Шайтон 
ноумид бўлади, мен ундай эмас- 
ман», дейди. Модомики, у шай- 
тонга эл бўлмаса, мўминдир. 
Аллоҳ таоло имонли бандалари- 
га беҳиштдан жой беради.

Аллоҳнинг дўстлари киши- 
ларни зулматдан нур сари чор- 
лайдилар. Бинобарин, зиёга тал- 
пинганларни, яъни, умиди бор 
инсонларни руҳлантирмоқ дар- 
кор. Шу боис устоз: «Илоё, ет-

гин», дейди. Насиҳат, далда, са- 
боқ бўлса, шунчалик бўлар-да.

Шу пайт оят келтирилган- 
лиги  эси м га  туш иб қолди . 
«Фажр» сурасининг 7-8-оятла- 
ри. Дунёдаги энг азамат қавм- 
лардан бири Од бўлиб, улар ҳар- 
тарафлама етук бўлиб, бирон 
қавм уларга бас келолмаган. 
Икки тоифа бўлган бу қавмдан 
яхшилари боболаридан бири- 
нинг номи (Ирома) билан оят- 
да зикр этилган. Улар ўхшаши 
йўқ баланд-баланд иморатлар 
қуришаркан. Шунинг учун «за- 
тил ъимад» деб аталган. Маш- 
ҳадда ҳам Имод қўрғони қурил- 
ганида мавлоно Абдулваҳҳоб 
мазкур оятларни деворга ёзган 
экан, деб тушундим. Тағин 230- 
бетни очаман.

«8 — бу арабна шеър мазмуни 
очилмади», деган гап ёзилган 
холос.

«Арабча шеър». Бу нарса йўқ- 
ку матнда. Ҳазратнинг ўзлари 
аниқ қилиб «оят» деб ёзибдилар. 
Ҳар қанча гўзал, мукаммал 
бўлмасин, бирорта шеър оят да- 
ражасига ета олмайди. «Мазмуни 
очилмади». Атайлаб очилмалими? 
Яъни, «шундоқлигича қолдир- 
дик, таржима қилишга журъат 
этмадик», деган маънодами бу 
гап? Ундай бўлса, яхши. Аммо 
ояти каримани «арабча шеър» деб 
аташ сираям мумкин эмас.

Улуғ мутафаккир шоир ки- 
тобидаги изоҳ Пайғамбар алай- 
ҳиссалом ни «мажнун шоир», 
Қуръони Каримни эса «шеър» 
деган осийларнинг гапига ўх- 
шаб қолмаслиги керак.

Ҳазрат асарларини бугунги 
ўқувчиларга етказиш борасида тер 
тўкаётган муҳтарам олимларимизга 
ҳурматимиз беқиёс. Улар янги им- 
лода қайта, тўла мукаммал ҳолат- 
да нашр этилганда бу каби хато- 
лар, албатга, тўғриланади...

Хонадонда чақалоқ йиғиси 
кучайди. Худо хоҳласа, шу гўдак 
ўсиб, бобокалонининг ижоди- 
ни ўрганади. Бояги изоҳга кўзи 
тушса, у ҳам ҳайрон бўлиб қоли- 
ши мумкин. Биз эса ҳар доим 
фарзандларимизга эслатиб ту- 
ришга мажбурмиз: «Оят шеър 
эмас! Шеър оят бўлолмайди!»

18 Ш оуа1 20014

Опалар ва болалар йили

Абдулазиз табиб 
САИДНУРИДДИН ўғли

КАШАНДАЛИК
КЕЛАЖАКНИ
ЗЛҲЛРЛЛШДИР

Чекиш инсон соғяиғига, 
айниқса, хотин-қизяарга ко- 
пар зарар бўяган ишдир. Чун- 
ки у аёянинг ўзинигина эмас, 
бўяажак фарзандини ҳам 
ҳартомоняама касаяванд 
қияади. Аянчяиси шундаки, 
чекишга, бангияикка тарбия- 
си суст қизяар бир ҳафта 
ичидаёқ ўрганиб қояишяари 
мумкин.

Нима учун тамаки зарар- 
яи? Чунки тамаки тутунининг 
таркибида никотин, угяерод 
оксиди, угяекисяота, серово- 
дород, аммиак, сионид кис- 
яота каби 20 дан ортиқ за- 
раряи моддаяар бор.

Чекувчи одам ҳар куни 
ҳаёт учун энг керакяи тоза

ҳавони ўн фоизга 
кам ояади. Одам 
чекканида аввая 
оғиз бўшяиғи, бу- 
рун, бўғиз, сўнг 
ўпка, юрак, қон то- 
миряари шикастяа- 
нади.

Ўпка яяяиғяани- 
ши туфайяи, ундан 
юракка тоза ҳаво 

кам боради. Натижада, юрак 
чекмаган одамникидан тез 
уради, қон босими кўтарияа- 
ди. Томиряардаги қонни су- 
юлтиради, баъзан қон лахта- 
лахта бўлиб қолади. Никотин 
асаб толаларида томир тор- 
тишини пайдо қилади. Бу ҳол 
ўз навбатида хотирани па- 
сайтиради.

Ҳомиладор аёл икки киши 
учун нафас олиши керак. 
Агар она чекадиган бўлса, 
ҳомила ўн икки ҳафта ичида 
заҳарланиб улгуради. Ҳали 
туғилмаган болада нафас 
қисиши бошланади, бу ҳол 
қалқонсимон безга салбий 
таъсир қилиб, бўй ўсишини 
кескин сусайтиради.

Кашанда онадан туғилган 
бола нимжон, елкаси кичик 
бўлиб, эмган сутида ҳам за- 
рарли модцалар бўлганлиги 
туфайли доимо оғзидан 
сўлаги оқади, гавдаси бир 
оз олдинга эгилган бўлади. 
Бундай болалар вояга етса 
ҳам, кўп соҳада ўзини-ўзи 
эплай олмайди, баъзилари 
бора-бора жамият ҳисобига 
яшайди.

Кашанда аёлнинг зарари 
фақат ўзи ва боласигагина 
эмас, балки атрофдаги чек- 
майдиган одамларга ҳам ал- 
батта зарар етказади.

Кашандалик ўзбек аёлла- 
рига тарихдан мерос эмас. 
Бу нарса биз учун келгинди 
иллатлардан.

Чекишни ташлаш мумкин. 
Лекин бу иш аста-секин ка- 
майтириб бориш билан бўла- 
ди. Турли дори-дармонлар 
ҳам бор. Энг асосий омил 
эса, иродани қўлга ола би- 
лишдир. Аёлларимиз аввало 
оиласини, жамиятни, миллат, 
Ватан обрўйини ўйлашлари 
керак.

1. Турк-булғор қалампи- 
ри, унинг шарбати.

2. Хом карам, унинг шар- 
бати.

3. Бақлажон.
4. Хом шолғом.
5. Хом ошқовоқ, унинг 

шарбати.
6. Бодринг.
7. Олча, тоғ олча.
8. Ер қалампир, барги, 

илдизи.
9. Сариқ сабзи.

10. Чилонжийда, унинг 
қайнатмаси.

11. Отқулоқ, зубтурум.
12. Ҳамма кўкатлар.
13. Саримсоқ, кўк сарим- 

соқ пиёз, анзур.

*С Тиббиёт бурчаги ^

Қон босимини 
туширади

14. Лимон, апелсин, улар- 
нинг шарбати.

15. Маккажўхори попуги- 
нинг қайнатмаси.

16. Олма, нок, ўрик, ол- 
хўри, шотут.

17. Пиёз, айниқса, сафсар 
қора пиёз.

18. Равоч -  чукри.
19. Шафтоли, унинг мағзи 

ва барги.
20. Сариқ зира.
21. Тарвуз.
22. Турп, узум чирмови.
23. Хантал.

24. Кўк чой.
25. Янтоқ, эрмон.
26. Арпа, сули.
27. Сано, янтоқ, исириқ.
28. Қатиқ, унинг зардоби.
29. Угра оши.
30. Маврак.
31. Жағжағ, ажриқ томи-

ри.
32. Илиқ чашма сувига 

бошни узоқ тутиш.
33. Совуқ сувда ғусл.
34. Офтоб.

Илм масканларида )

Ҳурматли «Ҳидоят» журнали ходимлари! 
Мен журналда Ислом тарихи, улуғ аллома- 
лар ибрати ҳақидаги мақолаларни ўқиб хур- 
санд бўлмоқдаман.

Илтимосим шуки, Тошкентдаги аёллар 
таҳсил олиши мумкин бўлган мадрасалар 
хусусида хабар берсангиз.

Умида САИДАЛИ қизи,
Гулистон шаҳри

Ўқиган ўқимагандан афзал. Нега? Чунки 
ўқиган аввало, ўзини танийди. Ўзни таниган 
Раббини танийди. Атрофида юз бераётган ҳоди- 
саларнинг барчасини руҳан ва ақлан тафаккур 
қилади. Бу нарса, албатта, қалби Раббига тас- 
лим бўлган, уйғониигга чоғланган бандаларнинг 
саодатидир.

Таҳририятимизга мухлиса опа-сингилларимиз- 
дан бир неча мактублар келди, қўнғироқлар  
бўлди. Уларда фақат бир тилак: “Аёллар мад- 
расасида ўқимоқчи эдим ”, “Аёллар мадрасаси 
қаерда ? ”, “Хадичаи Кубро номидаги аёллар мад- 
расаси бор деб эшитдим, шу ҳақда маълумот 
берсангиз

Саволлардан шошиб қоласан киши. М уҳта- 
рама онахонларимиз, опа-сингилларимизнинг илм 
олишга ра/бати шунчалик баландлигидан қуво- 
намиз.Зеро, “ж амият (нинг), башариятнйнг 
ҳақиқий саодати яхши тарбия кўрмиш фази- 
латли хотинлар ила қойимдур ”,

Мухбиримиз РАЙҲОНА Хадичаи Кубро но- 
мидаги аёл-қизлар Ислом ўрта-махсус билим 
юрти мудираси Малика НУРМУҲА ММ АД қизи 
билан суҳбатлашди.

АЛЛОҲНИ ТАНИМОҚ
Илм талабида бўлиш ҳар бир муслим ва муслима учун фарз.

Ҳ адиси ш ариф

Малика НУРМУҲАММАД қизи 
(ўртада) Тошкентда ўқитувчилар 

оиласида таваллуд топган. 
ТошДУнинг филология факултетини 

тугатган. Педогогика фанлари 
номзоди. Икки фарзанднинг онаси

— Хадичаи Кубро мадрасаси 
мамлакатимизда энг нуфузли 
илм масканларидан бири ҳисоб- 
ланади. Ш у боисдан ҳам аёл- 
қизларимизнипг мадрасага қизи- 
қишлари катта. Аввало, бу илм 
масканининг ташкил этилиши 
ҳақида сўзлаб берсангиз.

-  1991 йили Кўкалдош  
ўрта-махсус билим юртида аёл- 
лар бўлимини бошқарар эдим. 
Ўша вақтлари аёллар учун мах- 
сус ўқиш курслари таш кил 
қилинган эди. Биласизми, бир

кунда мингдан ортиқ хо- 
тин-қизлар ўқишга келар, 
тўрт маҳалда қирқ нафар 
ўқитувчи дарс берар эди. 
Бу ҳолат биз мураббийлар- 
га ҳам катга масъулият юк- 
лади. Аёлларимизга пухта 
таълим бериш учун давлат 
ва Ўзбекистон Мусулмон- 
лари идораси томонидан 
тасдиқланган ўқув режа- 
лари, дарсликлар, дастур- 
лар ниҳоятда зарурлиги 
ойдин бўлди. Шундан сўнг 
ўқув режалари ва дастур- 
лар тайёрлаш ишларига 

раҳбарлик қилдим. 1993 йил 
Ўзбекистон Мусулмонлари идо- 
расининг фармони билан Эшон 
Бобохон номидаги хотин-қиз- 
лар мадрасаси ташкил этилди. 
Кейинроқ эса мадрасага Хади- 
чаи Кубро номи берилди. 2000- 
2001 ўқув йилидан эътиборан 
«Ислом ўрта-махсус билим 
юрти» деган ном олди.

Ушбу Ислом ўрта-махсус 
билим юртининг таълим стан- 
дарти Ўзбекистон Республика- 
си Олий ва ўрта-махсус таъ-

лим вазирлиги, ўрта-махсус, 
касб-ҳунар таълимини ривож- 
лантириш институти томонидан 
ишлаб чиқилган касб-ҳунар 
коллежлари андозасига тўғри 
келади.

Мадрасамизда дастлаб йи- 
гирмата талаба таҳсил олган. 
Исмоилова Иқбол, Ваҳобова 
Муҳаббат, Саидаҳмедова Са- 
нобар биринчи мударрисалари- 
миз бўлишди. Аста-секин ви- 
лоятлардан, қўшни республи- 
калардан талабалар кела бош- 
лашди. Ўзбек тилидаги дарс- 
ликлар билан бир қаторда араб 
тили, Қуръони Карим тафси- 
ри, ҳадис, ф иқҳ илмларига 
оид манбалардан ҳам фойда- 
ланяпмиз.

— Абдулла Авлоний “Тарби- 
яни кимлар қилур? Қайда қили- 
нур?” деган саволга “Биринчи — 
уй тарбияси, Бу она вазифаси- 
дур. Иккинчи — мактаб ва мад- 
раса тарбияси. Бу ота, муал- 
лим, мударрис ва ҳукумат ва- 
зифасидур”, деб жавоб қилган 
эканлар. Ҳозирги кунда талаба- 
ларга таълим-тарбия бериш

Тўғриси, шу кунгача толибалар 
учун ётоқхона йўқ эди. Алҳам- 
дулиллаҳ, бу муаммо ҳал бўлди. 
Талабалик нафақалари ҳам ошди. 
Бундан ташқари, яқинда вило- 
ятлардан келган толибалар учун 
махсус нафақалар ажратилди. 
Фақат, дарсликлар етишмасли- 
ги бизни қийнайди. Масалан, 
бизда бор бўлган 80 нусха “Таф- 
сири Табарий” китоби бутун 
бошли мадраса учун ниҳоятда 
камлик қилаётир. Қолаверса, рес- 
публикада аёл-қизлар мадраса- 
си атиги иккитагина: Бухоро- 
даги “Жўйбори Калон” ва “Ха- 
дичаи Кубро”. Келажақда булар-

жараёни хусусида ҳам тўхта- 
либ ўтсангиз.

— Т ал а б а л а р и м и з  д и н и й  
илмлар билан бир қаторда дунё- 
вий ф анлар, хусусан, кимё,

манбаларни 
м у т о л а а 
қ и л я п м и з .  
Иншааллоҳ, 
к е л а ж а к д а  
ҳам дунёвий, 
ҳам ухровий 
билим соҳи- 
б а л а р и 
бўлиб, улар 
«Диншунос, 
одобнома ва 

бошланғич араб тили ўқитувчи- 
си» дипломи билан такдирлана- 
дилар.

— Хабарингиз бўлса керак, 
йил бошида республика бўйича

ОЛИИ САОДАТДИР
ф и зи ка , Ў збекистон тарихи, 
геоф аф и я , инглиз, рус тили- 
дан ҳам дарс оладилар. Билим 
юрти тикувчиликка ихтисос- 
лашган. Ҳамширалик, ошпазлик 
касблари ҳам ўргатилади. Ҳар 
хил тўгараклар бор. Жумладан, 
иккита қория қизлар тўгараги 
мавжуд. Ҳар бир илм даргоҳи- 
нинг нодир хазинаси — кутуб- 
хонаси бўлиши керак. Қизлари- 
м изнинг кутубхонадан унумли 
фойдаланиши — китобсеварли- 
ги мени жуда қувонтиради. Чун- 
ки кутубхона маънавиятимиз 
ўчоғидир.

Мадрасамизда 420 нафар та- 
лаба таҳсил олади. Шулардан 148 
нафари кундузги бўлимда, қол- 
ганлари эса тайёрлов бўлимида 
ўқишаётир. Уларга олий-диний 
маълумотга эга бўлган 37 нафар 
малакали мударрисалар таълим- 
тарбия беришмоқца.

— Толибалар қандай китоб- 
лар асосида сабоқ олмоқдалар?

— Толиба қизларимизга Ис- 
лом тарихи, сарф, наҳв, фиқҳ 
илмларини мукаммал ўргатиш- 
га ҳаракат қиляпмиз. “Тафсири 
Табарий” , «Ш ифоҳиййа» каби

қорилар мусобақаси ўтказилди. 
Аёл-қизларимиз ўртасида ҳам  
бундай м усобақа ўт казилса  
бўладими?

— Албатта. Биз ҳам, иншаал- 
лоҳ, келгуси йили жумҳурияти- 
миз бўйича қориялар мусобақа- 
сини ўтказиш ниятидамиз.

— Биламизки, ҳозирги шаро- 
итда айрим муаммолар ҳам  
бўлиши табиий. Билим юрти 
жамоасини ўйлантираётган ма- 
салалар ҳақида тўхталсангиз.

— Тўғри айтдингиз, баъзи 
м у ам м о л ар  ч и қ и б  тури бди .

нинг сони кўпайса, илм олиш 
умидидаги кўп сонли аёллари- 
м изнинг эҳтиёж ини бемалол 
қондира оламиз, иншааллоҳ.

— “Ҳидоят ” журналига оид 
фикр-мулоҳазаларингизни, так- 
лифларингизни айтсангиз.

— Ж урналнинг ҳар бир со- 
нини қизиқиш  билан ўқиймиз. 
Таҳририятга бир илтимосимиз 
бор. «Аёллар саҳифаси» рубри- 
каси яна давом этса. Биз ўқима- 
ган, билмаган янги-янги тар- 
жималар, мақолаю асарлар бе- 
рилса, айни муддао бўлади.

Янги масжгш ^урплаап

Р усия Муфтийлари Кенгаши бундан бир неча 
йил бурун Петербург шаҳрида янги масжид 
қуриш ташаббуси билан чиққан эди. Энди бу 

қурилиш лойиҳасини қам шу ташкилот молиялаш- 
тирадиган бўлди.

Масжид қурилиши учун Лужская ва Лунарчарский 
кўчалари кесишган жой яқинидаги Муринский боғи- 
дан 2 гектар майдон ажратилиши кўзда тутилган. Маж- 
муа очиқ ҳовлини доира шаклида ўраб турувчи унча 
баланд бўлмаган иморатлар, минора ва қуббалар ти- 
зимидан иборат бўлади. Умумий мавдони 3 минг кв. метр 
бўлган қурилиш мажмуига 84 милён рубл (3 млн АКШ 
доллари) миқцорида маблағ сарфланади. Лойиҳа муал- 
лифи, меъмор Мирзабек Алимирзаевнинг айтишича, 
бу кўзланган энг кам микдор бўлиб, лойиҳа тасдиқ- 
лангач, яна кўпайтирилади.

Шунингдек, шаҳарнинг Приморский тумани, 
Планер кўчасида қуриладиган яна бир масжид ло- 
йиҳаси ҳам тайёрлаб қўйилган. Бу қурилиш лойиҳа- 
сини Санкт-Петербург ва Шимолий-Ғарбий Русия 
мусулмонлари диний бошқармаси тайёрлаган. 
Лойиҳа яқин кунларда инвеститсия-тендер комис- 
сияси тасдиғига киритилади.

Кашанаалпкка қаршп

Л ондон шаҳрида яшовчи мусулмонлар орасида 
тамакига қарши кураш ишлари яхши йўлга 
кўйилган. Айниқса, ҳар йили Рамазон ойвда бун- 

дай тадбирлар кенг ва таъсирчан тус олади. Англиялик 
мусулмонлар рўзани чекиш иллатидан бутунлай қуту- 
лишнинг энг қулай чораси деб билишади.

Кейинги йилларда Англияда ёш мусулмон аёллар 
орасвда чекувчиларнинг бирмунча кўпайгани ташвиш 
уйготмокда. Шунинг учун ўтган Рамазонда Лондонда 
кашандаликка қарши махсус чора-тадбирлар ойлиги 
ўтказилди. Бу ташаббусни Лондон мэри КенЛевинг- 
стон ҳам маъқуллаб, Рамазон шарафига саҳарлик 
уюштирган эди. Бу хайрли ташаббус фақат Рамазон 
ойи ва Лондон ҳудуди билан чегараланиб қолмади, 
албатга. Бутун Англия масжидларида чекишни таш- 
ловчиларга ёрдам бериш учун руҳиятшунос мутахас- 
сислар ишга олинди.

Амрпцоаа мусулмонлар

Х озирги кунда АКД1 армияси сафларида 18 
минг мусулмон хизмат қилади. Мамлакатда 
мусулмонлар сони янада ортмоқда. Маҳал- 

лий қоратанли аҳоли орасида Исломга кираёгган- 
лар айниқса кўпчиликни ташкил этади. Шунингдек, 
ҳар йили ўн минглаб ёш мусулмонлар ўқиш учун 
АҚШга келадилар. Булар ҳисобига ҳам АҚШда му- 
сулмонлар сони ошиб бораётир.

«Интернет» саҳифаларидан олинди

Плм дунёспга хушхаоар

К оҳирадаги Ал-Азхдр университети дунёда энг 
кдаим олий ўқув даргоҳи эканлиги ҳар бир му- 
в сулмонни фахрлантиради.

Ал-Азҳар масжиди мил. 972 йили фотимийлар томо- 
нидан қурилиб, уч йилдан сўнг толиби илмларга исло- 
мий гаҳсил бера бошлаган. Минг йидпан кўпрокдан бери 
Ислом дунёсининг энг муҳим илм даргоҳи ҳисоблан- 
миш бу олий ўқув юрти яқинда эълон қилган кдрори 
билан бундан кейин ҳам илм оламида нақадар нуфузли 
ўрин тутажагини кўрсатди. Ал-Азҳардан хушхабар тар- 
кдлди: уўз кугубхонасвдаги қирқмингдан зиёд кўлёзма- 
ларнинг ҳаммасини интернетда нашр қилади. Демак, 
энди исталган пайтда дунё олимлари бу бой илм хази- 
насвдан фойдаланишлари мумкин бўлади. Ҳозиргача 
ушбу кутубхонадан фойдаланиш учун албатта визалар, 
рухсатномалар ва бошқа ҳужжатлар тайёрлаб, Қоҳира- 
га шахсан бориш керак эди. Энди эса, йигирма биринчи 
асрнинг энг ривожланган замонавий усули орқали 
хдмма мусулмонларнинг мероси бўлган бу қулёзмаларни 
бемалол ўқиш имконияти юзага келди.

Мазкур қўлёзмаларнинг кўпи араб тилида битил- 
гандир. Шунингдек, у ерда форс, турк ва урду тиллари- 
да ёзилган асарлар ҳам бор. Кутубхонада хос диний ки- 
тоблардан ташқари адабиёт, тиббиёт, тилшунослик 
каби илм-фаннинг турли соҳаларига оид асарлар ҳдм 
сакданади. Бу жамғармадаги энг эски қўлёзмалар мил. 
969 йилда битилган экан.

Мазкур хайрли ташаббуснинг рўёби учун Дубай 
валиаҳди Муҳаммад ибн Рошвд ал-Мактум беш милён 
доллар эҳсон қилди. Машҳур 1ВМ компутер фирмаси 
техникавий ёрдам берадиган бўлди. Иншааллоҳ, дас- 
тлабки қўлёзмалар 2002 йил охирларида интернет са- 
ҳифасига чиқади. Ундан кейин ҳамма қўлёзмаларни 
нашр қилиб бориш мўлжалланган. Айрим қўлёзма- 
ларни бепул ўқиш мумкин. Қоҳирага боришга қурби 
етмайдиган кўп олимлар интернет қулайликлари ту- 
файли асл нусхаларидан фойдалана оладилар.

Хусусан, ўзбек олимлари учун катта имконият 
туғилди. Имом Мотуридий, Имом Марғиноний ва 
бошқа йирик ҳанафий олимларнинг асарларини 
ўзбек тилига ўгириб нашр қилишда ишончли нусха- 
лар билан солиштириш имконияти туғилади. Ал-Аз- 
ҳарнинг қарори барча илм аҳлига, ҳар бир мусул- 
мон китобхонга катта хушхабардир.

«С5 МопИог» 
газетаси 

2001 йия 15 март 
сонида чиққан 
Сора Гаучнинг 

«Апаеп! 1х1ат1с 
ТехН зее <Ие Иф! 

о / N^1» мақоласи 
асосида 

тайёрланди

22 Н1<]оуа( 20014

www.ziyouz.com kutubxonasi



П Г Ч Ч Ч " » Ю № .Ш " -и  шц -"ИЬ1А « д ж 1 м » л 1 1 ь . * т о . 1 ж д г а . - » -  :-г г п ^  Рангин ГПуй/уЛар

ҚАЛАИРЮЧЛАР КЕЛАРМИКАН
Кўчаларимизда, боғларимизда 

бацсрр кезаётир. Х,ар куни хузур- 
бахш шамоллар эсади, тез-тез  
ёмғирлар ёғиб турибди. Куилар 
ок,ар сувдай тез ўтади. Осмонла- 
римизда к,алдирғочлар кўриниб 
колди. Шакат мени бошка бир хрл 
ўйлантиради: бу йил хам калдир- 
ғочлар айвонимизга уя солишар- 
микан. Мен шу хаёллар билан 
мархума бувижонимни эсладим...

Уша йили бахрр бошланиб ул- 
гурмасиданок, бувимлар хастала- 
ниб, ётиб крлдилар. Оиламизда 
кувнок кайфиятлар йўк,олиб, ғам- 
гин бир хрлат пайдо бўлди. Биз 
неваралар бувижонимизга жуда 
ўрганиб к,олган эдик. Ахир, у ки- 
шининг эркатойлари эдик-да! 
Энди бувимлар бизни ўйната ол- 
мас, кизик-кизик эртак, хркоятлар 
айтиб беролмас эдилар. Бизлар 
эртаю кеч атрофларида гирдика- 
палак бўлардик. Лекин бувижо- 
нимиз бизни лоак,ал бир харакат 
билан хурсанд кила олмас, фак,ат 
маъюс назар солиб, беозор жил- 
майгандай бўлар эдилар.

Баъзида мен эртак айтиб бе- 
ришларини сўрардим, шунда 
кўллари билан бошимни силаган- 
ча, хўрсиниб кўяр эдилар, холос. 
Бувимнинг хасталиклари кундан- 
кунга зўрайиб борарди.

Бахрр куёши борлигуш яйра- 
тишга тушиб, ўлкамизга к,алдир- 
ғочлар хдм к,айтиб кела бошлаш- 
ди. Улар айвонимиздаги кадрдон 
уяларига келиб кўнишар, хар йил- 
ги одатларига кўра уяларини тум- 
шук,чаларида лой ташиб, таъмир- 
лашга киришиб кетишган эди. 
Эсимни таниганимдан бери шу 
манзара такрорланади: айвонимиз- 
га келишиб, сайрашиб, яйрашиб, 
уялар куриб, бола очиб, кўпайи- 
шиб, куз як^нлашганда учиб кети- 
шади. Бувим бу беозор кушчалар-

ни жуда яхши кўрадилар. Улар- 
нинг учиб-кўниб сайрашларини 
зав&ланиб кузатар, уялари тагига 
юпк,а тахталар кўйиб, ўзлари тез- 
тез тозалаб турар эдилар.

«Крлдирғочлар жаннат кушла- 
ри, улар хдм ўз тилларида Аллохга 
тасбех, айтишади. Сайрашларини 
бир дик^ат билан эшитиб кў- 
ринглар-а... Бизга улар «вал- 
фажрий, вал-фажрий» дея тиловат 
килади», деб ук,тирар эдилар.

Бизлар бувимизнинг гапларига 
ишонар, зўр к^зиқиш билан к,ал- 
дирғочларнинг харакатларини ку- 
затар эдик. Эрта тонгданок сай- 
рашларини завк, билан тинглашга 
тушардик.

Бувимнинг хасталиклари кун- 
дан-кун зўрайиб борарди. Хона- 
нинг бир деразаси шу айвонга очи- 
лар, гох^да деразадан бувимлар- 
нинг мунгли овозлари эшитилиб 
колар эди. Ойим мехрибонлик би- 
лан бувимларнинг хизматларини 
бажарар эдилар. Биз хдм ёнлари- 
дан кетмай, холларидан хабар олиб 
турдик. Ва^ти-вакти билан док- 
торлар келиб, дори-дармон бериб, 
муолажа килишди. Дадам хдм хиз- 
матларидан таътилга чик^б, айвон- 
да ёзув-чизувларини килиб ўти- 
радиган бўлдилар. Бувимлар сал 
безовта бўлиб крлсалар, дарров ол- 
диларига кириб караишр, тезда со- 
ғайиб кетасиз, деб тасалли берар 
эдилар. Нихрят к,алдирғочлар ке- 
лишди. Лекин улар х^р йилгидек

эмас, уяларини таъмирлашга ки- 
ришган бўлса хам, жуда безовта, 
айвонда беармон кувнаб чуғурлаш- 
мас, жим келиб, тез учиб кетишар, 
яна ах,ён-ах,ёнда бир пайдо бўлиб 
крлишар эди.

Бувимлар яна бирор хафта шу 
ахволда ётиб, 73 ёшларида вафот 
этдилар. Аллох, таолонинг иро- 
даси, ўзи рах,матига олсин. Куръ- 
они Каримда мархамат к^линга- 
нидек, «Х,ар бир нафс ўлим лаз- 
затини тотиб кўргувчидир». 
Биз маросимларни ўтказиш би- 
лан овора бўлиб эътибор килма- 
ган эканмиз. Барчамиз хайратда 
к,олдик: жаннат кушлари — кал- 
дирғочлар уяларини охиригача 
таъмирлашмасдан, бўм-бўш таш- 
лаб кетиб колишибди...

Ушандан буён орадан бир неча 
йил ўтди, афсуски, айвонимизга 
к,алдирғочлар к,айтиб келишмади. 
Мен хдр баздорда к,алдирғочлар- 
нинг келар пайтини интик кута- 
ман. Бувижонимни эслаб, маъюс 
тортаман. Рахматлик бувижоним- 
нинг к,алдирғочларни — беғубор 
жаннат кушларини айвонимизга 
чорлаб, уларга ғамхўрликлар кдлиб, 
яхши тилаклар билан яна кузатиб 
к,оладиган к,алби, мехри бизларда 
топилмаётирми, деган ўй мени из- 
тиробга солади. Бувимнинг такла- 
рига Куръон тиловат кдлиб, Ал- 
лохдан жойлари жаннатда бўли- 
шини тилайман.

Мана, бу йилги бахрр хам ўтиб 
бораётир. Кдлдирғочлар бу йил 
уйимизга келишармикан, айвони- 
мизда ошён куришармикан...

Ақмадаяи МАСЪУДАЛИ 
ўғли,

«Олтин мерос» 
жамғармаси х о д и м и

Довуд ХУНЗИКЕР,
АК5Е1.8 ташкилоти орқали илмий тадқиқот 
олиб бораётган Вашинггон университети 
аспиранти

ТУРКИСТОН
САРИ

ОДИМЛАР
'V

"• I"* 1

[999 йил сентабрнинг боши- 
да Ўзбекистонга келган бўлсам, 
илк дақиқалардан энг катта ор- 
зуларимдан бири албатта Хожа 
Аҳмад Я ссавий мақбарасини 
зиёрат қилиш  эди. И кки йил 
ичида бу муборак зотнинг ҳузу- 
рига осонгина бориб келсам ке- 
рак деб ўйладим. Ҳақиқат мен 
ўйлаганча бўлиб чиқмади.

Ёшлигимдан Хожа Аҳмад Яс- 
савий тўғрисида кўп ривоятлар 
эшитган эдим. Ўн беш ёшимда 
Амриқода инглиз тилида Қуръ- 
они Каримни ўқиб чиққач, Ис- 
ломни қабул қилдим. Шу бахт- 
ли воқеадан бир неча ой ўтар- 
ўтмас Т урки ян и нг И станбул 
шаҳрида ўқиш имкониятига эга 
бўлдим. Биродарларимдан Она- 
дўлида Туркистон диёрларидан 
'кўчиб келган буюк мутасаввиф 
алломаси, Хожа Аҳмад Яссавий- 
нинг ҳамда Жалолиддин Румий- 
нинг ш огирди бўлган Хожа 
Бектош Валийнинг мақбараси 
жойлашганини эшитдим. Ўзим 
тариқатда бўлмасам ҳам, бу ва- 
лий зотларни зиёрат этиш га 
ҳавасим кучли эди. Н иҳоят, 
мақсадимга эриш дим. Кўнйа 
шаҳрида Мавлоно Румий қаб- 
рини икки марта зиёрат қил- 
дим. Сўнгра Хожа Бектош га 
бордим. Кичкина бир қишлоқ- 
да жойлашган Хожа Бектош - 
нинг ҳашаматли мақбараси Мав- 
лоно Рум ийникига нисбатан 
анча тинч экан. Мен, Амриқо- 
дан келган ота-онам, синглим 
ва яқин дўстим билан у ерни 
зиёрат қилдик. Ул зотнинг руҳи 
покларига дуо ўқидим.

Гарчи бектошийлар ҳозир 
фаолиятда бўлмасалар ҳам, мақ- 
бара ҳовлисида тариқатга тегиш- 
ли музей бор экан. Турли кўргаз-

малар воситасида Ҳазратнинг 
ҳаёти билан яқиндан танишдим. 
Хусусан, унинг Ўрта Осиёдан ке- 
либ чиққанлиги ва муборак за- 
минда унинг устози ётгани мени 
қизиқтириб қолди. «Бир куни 
ўша бую к зотни ҳам зиёрат 
қилиш насиб этармикан», деган 
ширин орзу кўнглимдан кечди. 
Зиёратгоҳдан кунботарга -  Ис- 
танбулга, у ердан эса Амриқога 
қайтиб кетаётган бўлсам ҳам, 
қалб кўзим кунчиқарга — Тур- 
кистондаги Хожа Аҳмад Ясса- 
вий мақбараси томонга қараб ту- 
рар эди. Аммо у пайтлар бу му- 
сулмон республикалар динсиз со- 
вет тузумининг қўли остида эди 
ва у ёқларга эркин бориб бўлмас- 
ди. Вақт ҳали эрта эди. Тоқат 
қилиб кутиб туриш керак эди.

Худонинг насиб қилгани ўз  
вақшида бўлади...

Бир неча йил ўтди. Совет Ит- 
тифоқи парчаланди, барҳам топ- 
ди. Мени Хожа Аҳмад Яссавий 
ҳузурига боришдан тўсадиган 
асосий ғов — динсиз коммунист 
тузумининг Туркистон диёрла- 
рини бошқа Ислом оламидан 
айириб, маҳрум қилиб турган 
девори йиқилди.

Лекин ҳали ҳам вақт етил- 
маган эди...

1993 йил университетни би- 
тирдим. М агистратурага кира 
олмай, беш йил китобфуруш- 
л и к  қи лди м . Д ўкон да Ўрта 
Осиёга тегишли қандай китоб- 
га дуч келсам , сотиб  олиб 
ҳаяжон билан ўқиб чиқардим. 
Натижада Турон зам инининг 
машҳур шаҳарлари — Самар- 
қанд, Бухоро, Хива ва Туркис- 
тонни кўриш истаги менда ку- 
чайиб борди.

Ниҳоят, 1998 йили ёзда Ва-

ш ингтон уни- 
в е р с и т е т и д а  
ўзбек  ти л и н и  
ўрганишга ки- 
ришдим ва ўша 
онданоқ бу ер- 
ларга келиш  
учун ҳаракатни 
бошладим. Ал- 
батта, ўзбек ти- 
лини мукаммал 
ў р г а н и ш и м  
ҳамда ўзбек ва 

бошқа халқпарнинг урф-одатла- 
ри билан яқиндан танишишим 
учун бир неча ҳафталик сафар 
етмас эди. Камида бир йил яша- 
шим кер ак  эди бу ерларда. 
АК8ЕЬ8 ташкилотида шундай 
имкониятлар борлигини билгач, 
ҳам АК8ЕЬ8га, ҳам универси- 
тетимга грант (нафақа) учун му- 
рожаат қилдим. Не бахтки, бир 
вақтнинг ўзида иккала грантни 
ҳам олишга эришдим.

Тошкентга келганимнинг илк 
ойлари шаҳарларни ўргандим ва 
кутубхоналардаги ишларим би- 
лан банд бўлдим. Тошкентда яхши 
жойлашиб, ишлай бошлаганим- 
га икки-уч  ой бўлгач, Хожа 
Аҳмад Яссавийни зиёрат қилиш 
ниятимни амалга ош ирмоқчи 
бўлдим. Афсуски, Козоғистонга 
ўтиш учун виза керак эди.

Сўнгра: «Олмаотадаги миллий 
кугубхонадан ва К озоғистон 
Фанлар Академиясининг кутуб- 
хонасидан фойдаланишга борсам- 
чи,— деган ўй келди ҳаёлимга. — 
Ўшанда Туркистон зиёрати учун 
ҳам имкон бўларди». Ниҳоят, 
АК8ЕЬ8 орқали Козоғистонга 
бир йиллик виза олдим. Бу виза 
менга анча қимматга тушди, аммо 
Хожа Аҳмад Яссавийнинг меҳ- 
мони бўлиш мен учун ундан кўра 
қимматлироқ эди. Шундан кей- 
ин икки марта Олмаотага бор- 
дим. Ҳар гал Туркистонни зиё- 
рат этишни кўнглимга тугиб бор- 
дим, лекин насиб бўлмади.

Тангрининг насиб қилгани ўз 
вақтида бўлади...

Сўнг Туркманистонга бор- 
дим. Бир ҳафтача Ашхобод ку- 
тубхоналаридан фойдаландим. 
Т ош ҳовуз ви л о яти га  бориб , 
Кўҳна Урганч шаҳарининг ха- 
роботини кўрдим. У ерда Хожа 
Аҳмад Яссавийнинг замондоши

буюк аллома шайх Нажмиддин 
Кубронинг мақбараси бор. Эши- 
ги ёпиқ эди. Мақбарага қарайди- 
ган ёшуллиларга мен бир амри- 
қолик мусулмон Тош кентдан 
атай шайхнинг қабрини зиёрат 
қилишга келганимни айтганим- 
дан сўнг эшикни очишди. Шайх 
Нажмиддиннниг ҳузурида ёшул- 
лилар Қуръон ўқишимни илти- 
мос қилишди. Хуфия қилиб Фо- 
тиҳа сурасини ўқидим. Илтимос- 
ларига биноан, Ват-тийн сура- 
сини ўқидим. Ёшуллилар билан 
анча суҳбатлашдик, бирга расмга 
тушдик. Қандай зўр расм эди у!

Утган йили Наврўз пайтида 
Бухорои шарифга бордим. Мас- 
жиди Калон, Мир Араб мадра- 
саси, Арк, Лаби Ҳовуз каби та- 
рихий жойларни томоша қил- 
дим. Ростдан, Бухоронинг ўзи- 
га хос ҳавоси бор экан. Эски 
шаҳарнинг кўчаларида айланиб 
юрар эканман, мендан олдин 
ким лар бу кўчаларда кезиб 
ўтган деб тасаввур қилдим... 
Қанча олимлару шоирлар, дину 
давлат арбоблари... Ва шайхлар 
султони Баҳоуддин Нақшбанд- 
нинг шаҳардан сал четроқда 
жойлашган мақбараси ҳали ҳам 
Бухорога маънавий нур сочиб, 
уни улуғлаб кедмоқца.

Ёзда Амриқога қайтиб кет- 
дим, қалбимда бир оғирлик бор 
эди. Ҳа, Ўрта Осиёнинг улуғ та- 
саввуф алломалари, Нажмиддин 
Кубро ва Баҳоуддин Нақшбанд- 
лар ётган нурли мозорларни зиё- 
рат қилдим, лекин асл мақса- 
дим рўёбга чиқмай қолаверди. 
Туркийзабон халқяарнинг пири 
султони Хожа Аҳмад Яссавийга 
анча яқинлашиб қолган бўлсам 
ҳам, ҳали зиёратига мушарраф 
бўла олмаган эдим.

Парвардигорнинг насиб қилга- 
ни ўз вақтида бўлади...

Сентабр ойининг охирида 
Тошкентга қайтиб келдиму яна 
Туркистон сафарининг режаси- 
ни ўйлай бошладим. Яна йўл 
бўлмади.

Туркманистонга кетиб қол- 
дик. Хожа Аҳмаднинг устозла- 
ри Юсуф Ҳамадонийни зиёрат 
қилдим.

Юсуф Ҳамадоний узоқ йил- 
лар Марв ва Бухоро шаҳарла- 
рида яшаб, ўша даврнинг энг

улуғ Ислом олимларини етиш- 
тирган. Талабалари орасида Хожа 
Аҳмад Яссавийдан бошқа буюк 
аллома Баҳоуддин Нақшбанд- 
нинг маънавий бобоси, Хожа- 
гон таълимотининг қурувчиси 
Абдулхолиқ Ғиждувоний ҳам 
бор эди. Марв шаҳри харобот 
ҳолатида бўлиб, ҳозирги Мари 
шаҳридан тахминан 40 чақирим 
узоқда жойлашган. Аслида бу 
шаҳар милодцан аввалги VI аср- 
дан то мўғул истилосигача Ўрта 
Осиёнинг энг муҳим маданий 
марказларидан бири ҳисобланар 
эди. Бу ердаги харобот ва суку- 
нат зиёратнинг асосий мақсади
— ўлимни эслаш учун ниҳоятда 
муносиб...

Рамазон ойи тез етиб келди. 
Рамазоннинг ўрталарида Қозо- 
ғистонга бир йиллик виза муҳ- 
лати тугар эди. Илмий раҳба- 
рим Сайфиддин ака Рафъид- 
динга маслаҳат солдим.

Хуллас, Аллоҳ таоло бу икки 
соликка муборак рамазон ойи- 
да Туркистонга боришни насиб 
қилди. Рўзадор бўлиб йўлга чиқ- 
дик. Сафаримиз асносида ёмғир 
ёғиб турди. Туркистон шаҳрига 
етганимизда ёмғир ва тумандан 
мақбара кўринмас эди. Аввало, 
намоз ўқишга масжид ахтардик. 
Айни пайтда, ёмғирда ҳўл бўлиб 
совуқ еган эдик.

Кўча усгидаги масжидга бор- 
дик. Жамоат пешин намозини 
ўқиб бўлган экан, кичкинароқ 
бир хонада ибодатларимизни адо 
этиб олдик. Ўчо^ушги олов тани- 
мизни иситди. Учоқнинг иссиқ 
тафтидан танларим из исиган 
бўлса, Хожа Аҳмад яшаган ша- 
ҳардаги илк намозимиздан қал- 
бларимиз ҳам исиди.

Намоздан сўнг ниҳоят ўн 
йилдан бери орзу қилиб юрга- 
ним Хожа Аҳмад Яссавийнинг 
мақбараси томон йўналдик. Ту- 
ман қалин бўлгани учун қанча 
яқин борган бўлсак ҳам, мақ- 
бара кўринмади. Эллик метрлар 
қолганида туман парда ортидан 
умумий манзара кўрина бошла- 
ди. Яқин борганимиз сари ўша 
муборак даргоҳнинг шакли ти- 
никдашаверди. Янаям яқинлаш- 
дим. Ажабки, мақбара бошқа 
мен кўрган баъзи исломий имо- 
ратларга нисбатан жуда ҳам сод-

(___Зиёрат

да экан . Айни шу соддалиги 
Хожа Аҳмаднинг шахсияти бо- 
расидаги тасаввурларимга муво- 
фиқ келар эди. Бу авлиё зот ўзла- 
ри ҳам бениҳоя содда ва пок 
бўлганлар. У кишигача олимлар 
китобларини араб ё форс тил- 
ларида битишар эди. Хожа Аҳмад 
эса, биринчи бўлиб оддий халқ- 
қа ўз она тилида хитоб қилди.

Дарҳақиқат, бу даргоҳ у ки- 
шига мос эди.

Д арвеш лар султони Хожа 
Аҳмад Я ссавийга муҳаббатим 
янада кучайди.

Мақбара ичига кирдик. Ду- 
олар ўқидик. Бу буюк шахсият 
қошида ўз ўлимимизни эсладик...

Ҳа, Аллоҳнинг тақдир қилган 
вақти шу экан, ниҳоят орзуим- 
га эришдим.

Тошкентга қайтишда Хожа 
Аҳмад туғилиб ўсган Сайрамда 
қўноқладик. У ерда Сайрам му- 
зейининг мудири, Сайрам тўғ- 
рисида кўплаб китоблар ёзган 
Мираҳмад ака Мирхолдор ўғли 
билан таровеҳ намозидан кейин 
учрашдик. Мираҳмад домла биз- 
га Хожа А ҳмаднинг авлоди 
бўлган Сайрам халқининг ажо- 
йиб меҳмондўстлигини кўрсатди.

Тонг отгач, музейда баъзи бир 
қўлёзма китобларни кўриб чиқ- 
дик. Хожа Аҳмад Яссавийнинг 
оталари ва оналарининг мақбара- 
ларини зиёрат қилганимиздан 
сўнг Мираҳмад домла билан хайр- 
лашишимизга тўғри келди.

М аш инада Т ош кент сари 
қайтарканмиз, орзу сари йўлла- 
римни бир-бир эсладим. Неча 
йиллардан бери Хожа Аҳмад Яс- 
савийни зиёрат қилиш ниятида 
эдим. Кўп маш аққатдан сўнг 
мақсудимга етдим. Лекин бунинг 
учун аввал Т уркия ва Ўрта 
Осиёдаги неча авлиёни, Хожа 
Аҳмаднинг қанча-қанча шогир- 
ду устозларини зиёрат қилишим 
лозим бўлди. Сабр-тоқатни чи- 
ниқтириб улуғ зотлардан ибрат 
олдим. Дўстлар билан имонлаш- 
дим. Туркистон сари одимлаб, бу 
биргина шаҳарнинг эмас, балки 
мен кўрган бутун бу табаррук 
ўлканинг умумий номи Туркис- 
тон эканини ҳис этдим. Айни 
чоқда, так р о р -так р о р  иқрор 
бўлдимки, Аъюҳнинг насиб қил- 
гани ўз вақтида бўлар экан.

Шеърият )

Муҳаммад ЗАРИФ ҲИКМАТЗОДА

т и %  ю Ф ш о т  к ў к с / ш & а  ъ о т ш

Машрабона
борму ики олам аро 
мандек ичу таши хароб 
йиғлайурам тўкиб гулоб 
гул бундадур йуз бундадир 
гулйуз қани

бул маконда мен ломакон 
ҳайрон кела кетам ҳайрон 
кўнгул баҳридин кечди жон 
дил бундадир дор бундадир 
дилдор қани

— Эй йўлчи, кимсен, айт?
— Мен йўқмен.
— Исминг не?
— Мосуво.
— Қайдан келдинг?
— Иўқликдан.
— Қайон кетмакдасен?
— Йўқликка.

мен ўз йўқлигимнинг 
бедил ошиғи 
ва сенинг борлиғинг 
гирифторимен

эй меним йўқлигим 
энг лазиз ғамим 
энг чуқур изтиробим 
энг сўнгсиз аввалим 
энг йаширин ҳувайдом

илоҳи
йана келдим ҳузурингга 
эгиб гуноҳкор бошим 
муслим бўлолмадим 
гарчи таслим бўлган эсам-да, 
куфр қўлимдан келмади 
гарчи оз эмасдир журмим

шу обид банданг 
ва шу мужрим қулинг 
куз йапроғидек титраб 
тўкилмак истар сенинг йўлингда

сенсизмен
илоҳи
эски бу дайрда
хароб бўлдим шу хароботда

илоҳи
мен истамам бундай борлиқни 
ва йўқлик истаймен

сенда маҳв бўлмак истагида 
эмранар кўнгил 
эврилар бу жон 
ва лаззат йўқ бўлмак 

сенинг абад борлиғингда 
на хушдир
сенинг бўлишингда бўлмаслик

мен забунмен 
марҳаматинг гадосиман 
рад этма
узоқ тутма ўзингдан 
бу ожизингни

илоҳи
сенсизликда хазон бўлди 
умр боғим 
сарғардим сўлдим 
бир баҳор истайман

мен бир уд 
ҳиссиз бу даҳрнинг 
туйғусиз деворига илинган 
истагим — наво

кел эй баҳорим 
эй оҳангим кел 
ол бу бенавони йашилга бўйа

эй мени жаннатдан
индирган оҳим 

бир оҳ чек-да йуксалтир мени 
йуксалтир мени 
йуксалтир мени

иелкамда алмисоқдан қолган 
хуржун
бир кўзида севинч бир кўзида 
ғам
чан йонимда ҳамроҳим 
ўлим
бу кун мени 
бир парча қайғу билан 
меҳмон қилар 
тупроқ
само икром этар бир томчи 
севинч
мени чорлайотир йоп-йоруғ 
садо
бу савдо ичида 
сассиз садосиз 
кезиб борайапман 
қоронғуликда

Сенсизликда 
битилган қўшиқ
ишқ офтоби кўксимга ботди 
кўкда ҳилол кезар оввора 
мен ўнгимда сени йўқотдим 
тушимга кир жоним бир бора

не фарзона жунун кўнгилда 
ғам даштида сарсон ғуборим 
бир гул кўрмай ўтдим умримда 
тушимга кир ай гул узорим

бормидир бу ҳижрон адоғи 
замин ғариб осмон йиғлайдир 
ҳазон ичра эмранар боғим 
кел баҳордек тушларимга кир

лол қолдира икки дунйони 
бир бор кўзим устина буйур 
мен бир умр туш кўрай жоним 
сен тушимда қолгил бир умр

Мусофир
қўлимдан тутиб йўл курсатар 
ҳайот

Қаффол Шоший 
мақбарасида

26

www.ziyouz.com kutubxonasi



(  Мўъж иза

Кимни Куръон тиловати ва Мени зикр қилиш мендан сўрашдан 
машғул қилиб қўйса, Мен у  кишига сўровчиларга берадиганимнинг 
энг афзалини ато этаман. Аллоҳ каломининг бошқа каломлардан 
фазли Аллоҳнинг барча махлуқлардан афзаллиги кабидир.

Ҳадиси қудсий

ҚУРЬОН СУРАЛАРИНИНГ ФАЗИЛАТЛАРИ
Расулуллоҳ (с.а.в.) дедилар: 
«Ўнта сура ўнта офатни қай- 

таради: Фотиҳа сураси Аллоҳ- 
нинг ғазабини; Ёсин сураси 
қиёмат чанқоғини; Духон сура- 
си охират қўрқинчини; Воқеа 
сураси камбағалликни; Таборак 
сураси қабр азобини; Кавсар су- 
раси хусуматни; Кафирун сура- 
си ўлим арафасидаги куфрни; 
Ихлос сураси мунофиқпикни; 
Ф алақ сураси ҳасадни; Нос су- 
раси васвасани».

Табаронии ривояши

Ким кечаси Бақара сураси-

н и н г  о х и р ги  и к к и  о я т и н и  
ўқиса, ушбу икки оят унга ки- 
фоя қилибди.

Қ уръондаги энг улуғ сура 
“Алҳамдулиллаҳи роббил аъла- 
мин”дир.

Бухорий ва Муслим ривоятлари

Залзала сураси Қуръони Ка- 
римнинг ярмига, Ихлос сураси 
Қуръони К аримнинг учдан би- 
р и га , К аф и р у н  сураси  эса , 
Қуръони К арим нинг тўртдан 
бирига тенгдир.

Ҳар бир нарсанинг қалби 
б ўлади , Қ у р ъ о н н и н г  қалби 
Ёсин сурасидир.

Мулк сураси қабр азобидан 
манъ этувчи, қутқарувчидир.

Қуръон оятларининг сай- 
йиди Оятул курсийдир. Ким бу. 
оятни ўқиса, Аллоҳ уни шай- 
тон ва унинг аҳлининг ёмон- 
ликларидан сақлайди.

Аҳмад ва Термизий ривояпьшри

Абдуқаюм ҲИКМАТ
тайёрлади

Н асиҳапГ

Қ у р ъ о н и  К ар и м  
э н г  улуғ м ў ъ ж и за , 
айни чокда, унинг ин-
сон қалбида бўлиши улуғ илоҳий неъмат ҳамдир. 
Ҳабибимиз Муҳаммад соллаллоҳу алайҳи васал- 
лам айтадилар: «Қуръони Каримни ўрганган ва 
ўргатганларингиз сизларнинг 
яхшиларингиздир».

Қуръони Карим ҳар ояти, 
ҳар калима ва ҳарфининг бир 
ҳ и к м а т и , б и р  с и р и  б о р .
М ўминлар Қуръони Каримни 
тиловат қилиш (ёки эш итиш ) 
билан, маъносини билса-бил- 
маса, А ллоҳ таолога қурбат 
ҳосил қилади. Чунки уни ўқиш 
ва эш итиш  ибодатдир.

Азиз биродарим, сиз ёшин- 
гиз ўтиб қолганидан афсус чек- 
манг. Чунки инсон хотирасининг 
қарилик билан боғлиқлиги ўта нисбийдир. Хотира 
пасайишининг қарилик билан боғлиқлик даражаси 
жуда кам. Унинг пасайишига биз ўзимиз сабабчи 
бўламиз. Қариликдабизжисмонанзаифлашиб, ми- 
ямизни кам ишлатамиз. Бу эса мия ялқовлигига, 
паришонхотирликка ва ниҳоят хотира пасайишига 
олиб келади. Ҳолбуки, мияни, хотирани ишлатиш- 
га ортиқча куч талаб қилинмайди.

Х отирангизни фаол иш латинг, уни оқсил 
моддалар танқислигидан асранг, шундагина унинг

ТИЛОВАТ ВА ХОТИРА имкониятларини сақ- 
лаб қоласиз.

Хотирангизни ях- 
шилаш учун ўзингиз илгари яхши билган сура, 
оят, маълумотлар билан бош миянгизни, унинг 
хотира хазинасини тез-тез «қитиқлаб» туринг. Бу 

нарса хотира сўниб боришининг 
олдини олади.

Ёд олиш учун танлаган оят, 
сураларни ёдлаш муддатини бел- 
гилаб, мақсад қилиб қўйинг. Уни 
набиралариншз билан биргалик- 
да ёдласангиз, бирйўла иккита 
мақсадга эришасиз. Улар икки- 
уч кунда ёд олсалар, сиз ҳафта- 
да ўзлаштирасиз.

Паришонхотирликка Ислом 
ман этган нарсаларнинг истеъ- 
моли ҳам боис эканини унут- 
манг! Олимлар кузатишича, бир 

кунлик чекиш ўқиш қобилиятини 4,42, кузатув- 
чанликни 7,09, ҳаракат тезлигини 1,02, ёдлаш 
қобилиятини 5,55 фоизга сусайтирар экан.

Имом Ғаззолий битганидек, «Қуръон бир 
нурдир. Хато қилишдан нажот ва қутулиш фақат 
у билан мумкиндир, қалбларни бузувчи касал- 
ликларга шифо ундадир».

Турсунхўжа ҲИДОЯТХЎЖАЕВ

Бир куни ваяийяар са- 
ройининг султоняаридан 
бири Молик ибн Динор 
ҳазратлари бир болага дуч 
келдилар. Шундай ажойиб 
бола гоҳ тупроқ ўйнар, гоҳ 
табассум қилар, гоҳида эса 
ўтириб йиғлар эди.

Молик ибн Динор (р.а.), 
шу болага салом берай, деб 
кўнгилларидан ўтказдилар, 
аммо нафслари бунга йўл 
қўймади. Шунда бу иш шай- 
тоннинг ҳийласи эканини 
дарров тушундилар ва: «Эй 
нафс! Аллоҳнинг севикли 
Расули (с.а.в.) катталарга 
ҳам, кичикларга ҳам салом 
берар эдилар. Сен ўзинг 
кимсан, наҳотки сенга бу 
олижаноб фазилат оғир кел- 
япти?» дедилар.

Сўнгра болага салом 
бердилар. Болакай эса:

-  Ва алайкум ассалом, 
эй Молик ибн Динор ҳаз- 
ратлари, -  деб жавоб бер- 
ди. Ул зот ҳайратланиб шун- 
дай дедилар:

-  Эй болагинам! Сен 
билан ҳеч учрашмаган 
бўлсак, қандай қилиб мени 
танидинг?

- Руҳим, руҳингиз билан 
малакиёт оламида учраш- 
ган. Ҳозир эса қудрати чек- 
сиз Аллоҳим таништирди.

- Болагинам, ақл ила 
нафс орасида қандай фарқ 
бор?

- Сизни менга салом 
беришдан ман қилган нафс,

Болалир саҳифаси ]

салом беришга ундаган эса 
ақлдир, -  деди.

-  Нима учун тупроқ 
ўйнаяпсан?

-  Чунки биз тупрокдан 
яратилганмиз, яна унга қай- 
тамиз.

-  Нега тупроқ ўйнай ту- 
риб, гоҳ куласан ва гоҳи 
йиғлайсан? Бунинг ҳикмати 
нима?

- Раббимнинг азоби кўз 
ўнгимга келганида йиғлаяп- 
ман, раҳматини эслаганим- 
да эса куляпман.

-  Оҳ, ўғилгинам!.. Нима 
гуноҳинг борки, йиғлайсан? 
Аслида, биз йиғлашимиз 
керак!

-  Ундай деманг, эй Мо- 
лик ҳазратлари. Чунки мен 
онам ўчоққа олов ёқаётган- 
ларида ҳар доим катта ўтин- 
ларга кичкиналарини ҳам 
илаштирганларини кўрган- 
ман. Хўш, қандай қилиб йиғ- 
ламайин?

Ҳа, Аллоҳнинг шундай 
қуллари ҳам бор: ўзи ки- 
чик, лекин ақли буюк.

«Улар қандай банда эди» 
китобидан олинди

Н 1 Л П Л Д

Учта қақилдоқ неварам 
бор. Тўнғичи Дилором беш 
ёшдан ошди, Барно уч ёш, 
Ҳабиба бир ярим ёшда. Шу 
қадар шўх, гапга чечанки, 
асти қўяверасиз. Айниқса, 
ишдан қайтишимда қалдир- 
ғоч полапонларига ўхшаб

чуғурлашиб, бир-биридан 
олдинга интилишиб йўлак- 
да салом бериб қарши оли- 
шади. Саломни охирига 
етказмасдан, нима олиб 
келдингиз, деб чўнтакла- 
римни пайпаслашга туши- 
шади. Қўлларига теккан 
нарсани бири-бирига кўз- 
кўз қилиб, мақтанишади. 
Келиним Лобархон ҳар гал 
хижолат чекиб:

- Нима олиб келдингиз 
деб сўраманглар, уят бўла- 
ди, -  деб уларни тартибга 
чақиради.

Кеча ишдан келсам, ос- 
тонада Дилором, сингилла- 
ри кўчада бўлишса керак, 
кўринишмади, жилмайиб:

-  Ассалому алайкум 
дода, яхши келдингизми?
- деб кутиб олди.

Мен алик олиб, пешона- 
сидан ўпиб, туфлимни еча 
бошладим. Дилором мен- 
га маъноли қараб, нимадир 
демоқчи бўлгандай жил- 
майиб турарди. Сўнгра 
яқинроқ келди-да:

-  Дода, мен бугун сиз- 
дан нима олиб келдингиз, 
деб сўрамадим-а, -  деб 
мақтаниб қўйди.

-  Ҳа-а-йа, -  деб ичкари- 
га кириб кетдим. Сабри 
қайтиб чиққунимча ҳам ет- 
мади шекилли, эшикнинг 
тирқишидан унинг: «До-о- 
до-о, айта қолинг энди, ўзи 
бугун бизага нима олиб кел- 
дингиз», деган овози эши- 
тилди.

Омонуллоҳ МУТАЛ

ЖАНОЗАМНИНГ ДУОСИ
матингга етишиш учун васи- 
ламдир. Сендан шикоят эмас, 
балки нафсимни ва ҳолимни 

Сенга шикоят қиламан».
«Эй Холиқи Каримим 

ва эй Робби Роҳиймим! 
Сенинг Отабек исмли 
махлуқинг ва банданг 
ҳам осий, ҳам ожиз, ҳам 
ғофил, ҳам жоҳил, ҳам 
залил ҳолида хожасидан 
қочган бир қул каби, шун- 
ча йил дунёни кеза-кеза, 
охири минг бир надомат- 
ла Сенинг даргоҳингга 
қайтиб келди. Сенинг 
раҳматингга илтижо 
қиляпти. Ҳадсиз гуноҳ ва 
хатоларини эътироф этяп- 
ти. Ваҳима ва турли ил- 
латларга мубтало бўлга- 
ни ҳолда, Сенга тазарру 
ва ниёз қиляпти. Агар ка- 
моли раҳматинг билан 
унинг тавбаларини қабул 
этсанг, зотан бу Сенинг 
шаънингдир, чунки Арҳа- 
мур роҳимийнсан; агар 
қабул этмасанг, Сенинг 
эшигингдан бошқа қайси 
эшикка бораман?! Сендан 

бошқа Парвардигор йўқки, 
даргоҳига борсам. Сендан 
бошқа ҳақ маъбуд йўқки, 
унга илтижо қилсам!..»

...Хаёлим жойига келди. 
Маййит анча узоқлашиб ке- 
тибди, мен зўрға беш-олти 
қадам ю рибман, холос. 
Қўлларим дуога очилган, 
кўзларимдан дув-дув ёш 
оқар. Атрофда одамлар сий- 
раклашиб қолибди. Сўнгги 
бор издиҳомга қарадим ва: 
«Апҳамдулиллаҳ, ҳали тирик 
эканман. Тавба қилишга ҳали 
вақтим бор экан», дедиму 
истиғфор айта бошладим.

Отабек ҒАЙБУЛЛОҲ ўғли

«Йо Ҳаннон, йо Маннон! 
Мени гуноҳларимнинг оғир 
юкларидан халос айла!»

Мана, қабрга ҳам кирдим. 
Одамлар мени кўмиб бўлиб, 
у ердан кетишди. Мен эсам, 
Аллоҳнинг афву мағфирати- 
ни интизор бўлиб кутяпман. 
Ва билмушоҳада кўрдимки, 
Ундан бошқа ёрдамчи йўқ. 
Гуноҳларнинг чиркин юзидан 
ва у маконнинг торлигидан 
бутун қувватим билан нидо 
қилиб, дедим:

«Йо Роҳман! Йо Ҳаннон! Йо 
Маннон! Йо Даййон! Мени чир- 
кин гуноҳларимнинг ҳамроҳ- 
лигидан қутқар! Қабримни 
кенгайтир! Илоҳим! Сенинг 
раҳматинг ёрдамчимдир ва 
роҳматан лил ъаламийн 
бўлган ҲабибингСенинг раҳ-

Жума куни эди. Тайёргар- 
лик кўриб, масжидга йўл ол- 
дим. Жомеъ ҳовлисига кириб, 
доимий жаноза ўқилади- 
ган жойда маййит турга- 
нини кўрдим. «Инна лил- 
лаҳи ва инна илайҳи ро- 
жиъун». Иншааллоҳ, бугун 
жаноза ўқирканмиз-да, 
деб масжидга кирдим. 
Ж ума намозини ўқиб 
бўлгач, ҳамма жаноза на- 
мозига саф тортди. Имом 
озроқ маъруза қилди, сўнг 
жаноза намози ўқилди. 
Дуо қилиб бўлгач, ҳамма 
тобутни кўтаришга шо- 
шилди. Шунда бир ҳадис 
эсимга тушди:

«Агар маййит солиҳ 
киши бўлган бўлса, мени 
тезроқ қабрга олиб бо- 
ринглар, деб хитоб қила- 
ди, агар маййит ёмон 
киши бўлган бўлса, шош- 
манглар, мени қаерга 
олиб боряпсизлар, у ёққа 
олиб борманглар, деб 
ялинади».

Ҳозир мана шу икки 
ҳолатдан бири юз бера- 
ётганини қалбан ҳис қилдим. 
Вужудимда титроқ турди. 
Кўзларим беихтиёр юмилди 
ва мен ўзимни... маййитнинг 
ўрнида кўрдим.

Ана, мени олиб кетишяп- 
ти. Шунда ажиб бир ҳолат юз 
берди: буюк бир зотнинг му- 
ножотини мен ҳам жанозам- 
нинг лисони ҳоли билан, ру- 
ҳимнинг лисони қоли билан 
бақириб ўқиётган эдим (бу- 
ларни, албатта, ҳеч ким 
эшитмаётган эди):

«Омонлик бер, йо Ҳаннон, 
йо Маннан! Мени гуноҳларим- 
нинг ҳижолатидан қутқар!»

Қабримнинг бошига етдим. 
Бошимни даргоҳи раҳматига

кўтариб, бутун қувватим би- 
лан фарёд этиб, нидо қил- 
дим:

Зоқиджон ИСЛОМОВ,
филология фанлари доктори

С г / ) с  1Т> (ИсАМШ
Улуғ аллома Абулкрсим Махлтул аз-Замахшарий- 

нинг «Мук,аддамату-л-адаб» асари олим илмий меро- 
сининг жавх^ри хис:обланади. Бу 
асар илмий адабиётларда «Адаб 
илмига кириш», «Сўз илмига ки- 
риш» тарзида таржима килиигап.
Унинг туб мохияти! 1и англаш учун 
асар номидаги «адаб» сўзига эъти- 
бор бериш лозим. Илмий ада- 
биётларда «адаб» атамаси умум 
таълим фанларининг мажмуи си- 
фатида изохданади. Урта асрлар -  -  '1 ’ 
шарк, илмида балоғат-фасохдт, 
сарфу нахр, луғат, аруз ва хаттотлик каби сох,алар 
адаб илми доирасига киритилган.

Адаб илмини тўлик, эгаллаган киши «адиб» бўлган. 
Адиб саводхон, маданиятли ва ўқимишли киши бўлиб, 
ундан шу даражага муносиб билимларни ўзлаштириш 
учун муайян микдордаги сўз бойлиги талаб этилган.

Махмуд Замахшарий нафак,ат Хоразмда, балки 
бутун мусулмон дунёсида ўзининг илмий етуклиги, 
асарларининг пишикдиги, араб, форс, туркий талларини 
пухта билиши билан ажралиб турар эди. Аллома 
хдёти давомида бир неча марта бошка мамлакатларга 
сафар килди, кўплаб олимларнинг асарларини чукур 
ўрганиб, билимларини мустахкамлади.

Манбаларда кўрсатилишича, «Мук,аддамату-л- 
адаб» 1130 йиллар арафасида, алломанинг айни етук- 
лик даврида ёзилган. Китоб беш кисмдан иборат. 
Унинг дастлабки икки к,исми, яъни, исмлар тамда 
феъллар к,исми луғат шаклида берилган. Асарнинг 
арабча-форсча, арабча-туркий, арабча-хоразмча, арабча- 
форсча-туркий, арабча-туркий-мўғулий сўзликлар ки- 
ритилган кўлёзмалари бизгача етиб келган. Асар- 
нинг биринчи —  исмлар ҳакидаги кисмида 6 2 5 0  та 
сўз маколаси бор. Сўзларнинг умумий сони эса бу 
микдордан анча кўп. Муаллиф исмлар кисми сўзли- 
гини 18 боб, 78 фаслда изохдаб беради.

«Мукаддамату-л-адаб»нинг феъллар кисми юк,ори 
ва етук илмий савияда ёзилган. Бунда Замахшарий- 
нинг араб тилини жуда мукаммал билганлиги як,к,ол

кўринади. Муаллиф араб тилидаги мавжуд барча 
феъл боблари ва улардаги барча ички ўзгариш- 

ларга оид кридалардан бо- 
хабар бўлган. Бу кисмдаги 
сўз маколалари фак,атгина 
феъллардан иборат эмас. 
Унинг таркибига феъллар- 
дан ясалгаи исмлар, аник, ва 
мажхул даража сифатдош- 
лари хдм киритилган. Мах- 
муд Замахшарийнинг яна 
бир муваффакпяти шунда- 
ки, у аксарият феъл макрла- 

ларини бирикма, жумла таркибида келтиради. Бу 
илмий маҳорат у ёки бу феъл маколасининг маъно- 
сини аник, далил билан изохдашга имкон беради. 
Мазкур кисмда жами 6934  та феъл макрласи, 1716 
масдар, сифатдош кўриниши жамланган. Асарнинг 
феъллар кисми исмлар кнсмини мантикдн тўлдиради, 
унинг сўз бойлигини ранг-баранг килади, бойитади.

«Мук^ддамату-л-адаб»нинг кўмакчилар, исмлар- 
нинг турланиши, феълларнинг тусланишига оид 
кисмлари араб тили грамматикаси коидаларига 
бағишланган ва бош^а тилларга таржима килин- 
маган. Асарнинг мазкур к,исмлари равон, тушу- 
нарли тилда ёзилиб, кўплаб мисоллар келтирил- 
ган. Вак,т ўтиши билан мустакил асарлар ҳолати- 
да кўпайтирилган. А раб тилини ўрганиш учун 
асосий ўкув кўлланмаси сифатида грамматик 
мажмуаларга киритилган. Асарнинг бу к,исмла- 
ри кейинги асрларда кўплаб нусхаларда кўчи- 
рилган. Биргина Узбекистон Ф А  Шарк,шунос- 
лик институтининг Хамид Сулаймон жамғарма- 
сида «Ал-хуруф» рисоласининг ўндан ва «Т ас- 
рифул-асмо» асарининг киркдан ортик, кўлёзма 
нусхалари мавжуд.

Хуллас, Маҳмуд Замахшарийнинг «Мук,ад- 
дамату-л-адаб» асари ноёб крмусий манба хисоб- 
ланади. Уни пухта тадкпк этиш олимларимиз зим- 
масидаги энг мухим вазифаларидан биридир.

I

Ибратли ривояпмар

БАРАКОТЛП КУ11
Сувайд ибн Ғафладан ривоят 

қилинади:
«Ҳазрати Али (р.а.) маълум 

бир пайт моддий жиҳатдан анча 
қийин аҳволга тушиб қолди. Шун- 
да Фотимага (р.а.):

— Отангга бориб озроқ ёрдам 
сўрасанг бўлармиди... — дея уни 
Ж аноби П айғам барим изнинг 
(е»а.в.) ёнларига жўнатди.

Фотима (р.а.) эшик тақиллат- 
ганида Умму Айман (р.а.) онамиз 
Расули Акрамнинг (с.а.в.) ёнла- 
рида эди. Сарвари Койнот (с.а.в.):

— Бу Фотиманинг эшик тақил- 
латишига ўхшайди. Қизиқ, бемаҳал- 
да нимага келди экан? — дедилар.

Фотима ичкари кирди ва:
— Ё Расулуллоҳ, фаришталар- 

нинг озиғи: «Аллоҳдан ўзга илоҳ 
йўқ» дейиш, Аллоҳга ҳамд ва тас- 
беҳ айтишдир. Бизнинг озиғимиз 
нима? — дея сўради.

Пайғамбаримиз (с.а.в.):
— Мени ҳақ пайғамбар қилиб 

юборган Аллоҳга қасамки, бир 
ойдан бери Муҳаммаднинг уйи- 
да овқат пишириш учун олов 
ёнгани йўқ. Бизга бир нечта эчки 
келтирилибди. Хоҳласанғ, бешта- 
сини сизларга беришга буюраман. 
Хоҳласанг, Жаброил алайҳисса-

лом менга ўргатган калималар- 
ни ўргатаман, — дея марҳамат 
қилдилар.

Шунда Фотима (р.а.):
— Ё Расулуллоҳ, менга Жаб- 

роил алайҳиссалом Сизга айтган 
ўша калималарни ўргатинг, — деди.

Расули Акрам ( с.а.в.):
— «Эй ибтидоси ва интиҳоси 

йўқ Зот! Эй куч-қудрат эгаси 
Аллоҳ, эй марҳаматлиларнинг энг 
марҳаматлиси Аллоҳим», дегин,
-  дедилар.

Шундан сўнг Фотима (р.а.) уй- 
ларига қайтиб келди.

— Нима гап? — сўради Али (р.а.).
— Дунё истаб чиққан эдим, 

охират неъматини олиб келдим.
Али (р.а.) бу гапдан ғоят таъ- 

сирланиб:
— Бугун сен учун энг хайрли 

ва баракотлй кундир, — дедилар».

АЛЛОҲ ХОҲЛАГАН 
ЖОЙОА

Ториқ ибн Шиҳобдан ривоят 
қилинади.

«Бир яҳудий Ҳазрати Умардан 
(р.а.) сўради:

— Қурьонда: «Жаннатнинг кенг- 
лиги осмонлар ва ер баробарила...» 
(Оли Имрон, 133, маъноси) дейил- 
моқца. Хўш, айтинг-чи, унда дўзах 
қаерда бўлади?

Умар (р.а.) саҳобаларга:
— Бу одамнинг саволига жавоб 

беринг, — дедилар. Бироқҳеч кимдан 
жавоб чиқмади. Шунда Ҳазрати Умар 
(р.а.) яҳудийдан: -  Ҳар куни кўриб 
турганингдек. кечқурун ҳдмма ер зи- 
мистонга бурканади. Айт-чи, тун 
чўкканда кундуз кдерда бўлади? -  деб 
сўрадилар.

— Аллоҳ хоҳлаган жойда.
— Ундай бўлса, дўзах ҳам Аллоҳ 

таоло хоҳлаган жойдадир.
Иттифоқо яҳудий ҳаяжонини 

яширолмай:
— Эй мўминларнинг амири! 

Аллоҳ таолога қасамки, Аллоҳ та- 
оло нозил қилган китобда (Таврот- 
да) ҳам айнан сен айтганингдай 
ёзилган, — деди.

«Саҳобалар ҳаёти», 3-жилдцан 
Абдуллоқ МУРОД тайёрлади

ИНЖИЛ БАШОРАТИ
(Давоми. Бошланиши 14-бетда)

Туғилиш мўьжизаси
— Мусо (а.с.) билан ва Муҳаммад (с.а.в.) оддий 

ва табиий йўл билан дунёга келишган, Исонинг 
(а.с.) дунёга келиши, ўзгача мўъжиза эди. Матфей 
Инжилида (1:18) нима дейилгани ёдингизда бўлса 
керак: «...Унинг онаси Марям Юсуфга (Иосифга) 
унаштириб қўйилган эди. Улар қушилмасларидан ол- 
дин, Марям Муқаддас Руҳдан ҳомиладор экани 
маълум бўлди». Авлиё Лука ҳам бундай дейди: Унга 
(Марямга) муқаддас ўғил туғилиши ҳақида ваҳий 
келганида, Марям: «...Мен эр кўрмаган бўлсам, бу 
қандай бўлди?» деб сўради. Фаришта жавоб қидди: 
«Муқаддас Руҳ сенинг устингга келиб тушади, Ху- 
дойи таолонинг қудрати сени қонлайди (Лука Ин- 
жши, 1:34-35). Қуршни Карим бу мўъжизакор ту- 
ғилишни янада ҳаққоний ва олий ифодалар билан 
тасдикдайди. Марям: «Парвардигорим, менга одам- 
зот гегмаган бўлса, қаёқдан менда фарзанд бўлсин?» 
деди. Аллоҳ айтди: «Шундай, Аллоҳ ўзи хоҳлаган 
иарсасини (Ўзи хоҳлаган суратда) яратади. Қачон

бирор ишни ирода қилса, унга: «Бўл!» денди. Бас. у 
иш бўлади» ( 0.1 и Имрон сураси, 47-оят маъноси).

Инсонни ёки ҳайвонни яратиш учун уруғлан- 
тиришга зарурат йўқ. Аллоҳ хоҳлаши биланоқ у 
нарса рўёбга чиқади. Мусулмонлар Исонинг туғи- 
лиши ҳақида шундай эътиқоддадир. (Мен бизнинг 
энг катта шаҳримиздаги «Инжилчилар жамияти»- 
нинғ бошлиғигаИ со (а.с.) туғилиши ҳақидаги 
Қуръон ва Инжил талқинларини тушунтириб, 
қизингга қай бирини раво кўрган бўлардинг, де- 
ганимда, у бошини эгиб деди: «Қуръон талқини- 
ни»), Хуллас, мен роҳибдан сўрадим:

— Мусо (а.с.) билан Муҳаммаддан (с.а.в.) 
ф арқли ўлароқ, И сонинг (а.с.) туғилиш лари 
мўъжизакор эди, тўғрими?

У ғурур билан:
— Ҳа, — деб жавоб қилди.
Мен дедим:
— Шунинг учун ҳам Исо (а.с.) Мусога (а.с.) 

ўхшамайди, Муҳаммад (с.а.в.) эса ўхшайдилар. Ахир, 
Парвардигор Мусога «Сенга ўхшаган», деди (Тав- 
рот, 5-китоб, 18:18). Сенга, яъни, Мусога ўхшаган. 
Муҳаммад (с.а.в.) Мусога (а.с.) ўхшайдилар.

(Давоми келгуси сонда)

Бўйига: 1. Шаҳар. 2. Тоғ. 3. Ўқиш (оятни). 4. Ватан ...дан бошланади. 5. Сура. 6. Қолип, нусха. 7. Сура 
номи. 8. Шерик, бирга ишловчи. 16. Ушалмаган орзу. 17. Комил инсонлар. 18. Дўзах устидаги кўирик.
19. Дин. 25. Пайғамбар йўлидан борувчилар. 26. Заиф, кучсиз (аёл). 27. Аллоқнинг исми-сифатларидан 
бири, 28. Хушбўй модда. 29. Вақтинча яшаш учун олинган уй. 30. Етказилган зарар учун тўлов. 31. 
Айшу... 32. Отанинг акаси. 36. «Йўқ»нинг зидди . 37. Улов. 38. Миқдор. 39. Овоз.

Энига: 9. Жаннат ҳовузи. 10. Пайғамбар. 11. Ернингтоми. 12. Жаннат билан дўзах ораси. 13. Рўзада 
оғиз очиш. 14. Ҳобилнинг қотили. 15. Иброҳимнинг (а.с.) аёли. 20. Китоб. 21.Тазарру. 22. Чақалоқ 
билан боғлиқ маросим. 23. Мадиналик аёл. 24. «Ислом қуввати» дейилган шаҳар. 27. Журнал. 29. 
Бўйсуниш. 31. Бино. 33. Осиёдаги давлат. 34. Ўрнак, намуна. 35. Сарсон. 40. Канаданинг пойтахти. 41. 
Чолғу асбоби. 42. Нарх. 43. Ўт ёқса ичи оқарар, сув сепса ичидагилар қизарар.

Тузувчилар: Жамшид НЕЪМАТ, Равшан КОМИЛ

1. Нажосатда юрувчи ва нажо- 
сат еювчи, аммо унинг зарари- 
ни дафъ қилувчи модда ўзига 
жо қилинган махлуқ.
2. Аллоҳ хунук деган товуш.

3. Бир вақтнинг ўзида фақат 
битта одам қила олиши мумкин 
бўлган амал.
4. Саждаи саҳв қилиш  мумкин 
бўлмаган намозлар.

5. Эрига итоат этмаса-да, эридан 
нафақа олишга ҳакди аёл.
6. Ж ума хутбаси чоғи савдо 
қилишига рухсат берилган шахс.
7. Аллоҳзўр санаган салбий амал.

Бошқотирма жавоблари 
2001 йил 1-сон

Бўйига: I. Балх. 2. Кдбр. 3. Буҳайро.4. Одоб. 5. Изор. 6. Моликий. 7. Кавм. 8. Элёр. 9. Занжи. 10. Тоқат.
11. Оқил. 12. Олим. 13. Муҳлат. 14. Тил. 15. Жилбоб. 16. Тул. 17. Мис. 18. Амр. 19. Ийд. 20. Кадр. 21. Варақа.
22. Ота. 23. Ака. 24. Суннат. 25. Алла. 26. Барзах. 27. Виждон. 28. Нас. 29. Ажр. 30. Амма. 31. Сулҳ..

Энига: 3. Бусро. 5. Ислом. 9. Забур. 15. Жобир. 17. Мим. 23. Аббосий. 25. Аёл. 26. Бадр. 29. Азон. 32. Ана. 
33. Тобут. 34. Асл. 35. Хорун. 36. Муборак. 37. Қимор. 38. Арқам. 39. Лут. 40. Умр. 41. Ҳалол. 42. Али. 43. Тол. 
44. Бадал. 45. Банда. 46. Сур. 47. Тоқ. 48. Муватто. 49. Аза. 50. Олов. 51. Амин. 52. Золим. 53. Сафар. 54. 
Усайд. 55. Хутба. 56. Ҳасан.

